
Ужахьанаькъан Хьамзат

2023 шера ГIалгIайчен бюд-
жет лаьрхIа да региона ба-
хархошта хьатIабоагIаш бола 
пайда лакхбергболаш, респу-
блика социальни оагIонга 
дIадодаш дар 75% хургда, 
аьнна хоам бир «Сердало» га-
зетага ГIалгIай Республика 

ГIалгIайчен 2023 шера бюджет лаьрхIа да наха 
хьатIабоагIа пайда совбаргболаш

пресс-служба.

Бюджета кийча проект 
лаьрхIа я региональни про-
екташ маьхал яхара, эконо-
мически дегIадар хьалла-
цара, ГIалгIайчен бахархой 
хьатIбоагIаш бола пайда лак-
хбара, социальни даькъ тIа 
долаш дола хьалаш тоадара, 

декхар лаьгIдара.
Социально-культурни дек-

хараш кхоачашдара, бюджета 
проекта чудоагIаш дола бал-
хаш а проекташ а, федеральни 
оагIорахьара хьадоагIар а до-
ацаш дIадодаш лаьрхIача 75% 
совгIа да.

Цу тайпара дIадодар а 
хьатIадоагIар а лаьрхIачул 

тIехьагIа республикански бюд-
жета керттера хьокхам укх 
тайпара ба: бюджета юкъ-
ара пайда-31,969 млрд сом, 
дIадодар-32,022 млрд сом, ца 
тоъар-52,283 млн сом.

Хоам бу, федеральни бюджет 
тIаийцачул тIехьагIа цифраш 
нийсъергъя.

Оздой Iийса

Магасерча Алане коа дарбан-
чешта, ишколашта керда ма-
шенаш луш йоккха кхетаче 
дIайихьар.

Цу лоархIамеча 
вIашагIкхетаре дакъа лоа-
цаш хилар лораш, дешарани 
Iилмани министерства болхлой. 
ЦIенача 22 машений дIоагIаш 
дIаденнар вар вай Мехк-
да Келматнаькъан Маьмуд-
Iаьл. «ХIара болх-моттиге ма-
шенаш хилча могаш воаца-
чоа оарцагIа болхараш сихагIа 

Доккхийча совгIаташца безбир
дIакхоачаргба, ишколашкара 
машенаш лерттIа хилча бераш 
а тIехьадусаргдац.

Сага оарцагIа водача хана 
цхьайолча моттигашка хIара 
минот, секунд лоархIаме я», — 
белгалдир Мехкдас ший къа-
маьла юкъе. Кердача машенаш-
ка хьажар Мехкда цар тIа болх 
бе безарашца. Бехктокхаме, 
цIенача дег тIара дIадахьа деза 
оаша, шоай гIулакх аьлар. Бел-
галдир, цу машенашца цар ло-
рабе безараш могаш боаца нах, 
бераш долга.

Дарбанчешта сиха оарцагIа 
уха машенаш ялар гIулакх, 

Россе президента Путин Влади-
мира чIоагIонца дIахьош да.

Керда машенаш мел эшаш 
болча кхоачамца кийчъяь я. 
Республикерча хатарех болча 
кхуврча, МагIалбикерча, Шол-
жа-пхьерча дарбанчешта елар 
машенаш.

Шолжа-Пхьерчи, Назранерчи 
ишколашта а кхаьчар из хоза 
беркат. Федеральни кхуврчера 
лоаттадеча новкъосталца 2016-
ча шера денза ГЛОННАС кхо-
ачам бола 122 машен кхаьчай 
вай мехкарча могаш боацачар-
на сиха оарцагIа ухача кхувр-
чашка.

Аренаш 
ценъеш латт

Султыгнаькъан Йоакъап

МагIалбикерера йоккха 
кхалаж хиннача моттига 
кхыдола куц тIадоаладе 
лаьрхIад.

«ХьатIадоагIача шера 
къона гаьнаш ягIаш эколо-
гически цIена моттиг хур-
гья кхалажо толхадаьча доа-
зонах. Оттаяьча ханал хьал-
ха из моттиг цIенъяь баь-
лар цу гIулакха бехктокхаме 
бола болхлой», — белгал-
дир Мехкдас Келматнаькъан 
Махьмуд-Iаьлас.

Нувхех из йоккха мот-
тиг цIенъеш бола болх 
дIабихьаб «ЦIена мохк» 
яхача федеральни програм-
меи, «Экологи» яхача къа-
ман проекте гIолла. 21 га 
кхоачаш дола доазув да 
тахан меттадоаладаьр. Ци-
гара дIаяьха нувхаш 250 
тоннал дукхагIа хиннай.

ДIалаьрхIача, 15 эзар 
совгIа етта камазаш хул из. 
Теркалде деза, цига Iайна 
лаьттача нувхашта юкъе 
наьха могашала зе деш, 
унахцIенон кхераме йолаш 
хIамаш хинналга.

Керда автобусаши, машенаши елар ишколашта, дарбанчешта

БIархой Муслим

Цхьаькха керда сквер хур-
гья вай республике. Укх 
бетта, 18-ча дийнахьа, 

ГIазданаькъан Ахьмад

ГIалгIайчен МагIалбика 
района администраце кул-
галхочо Кхузгнаькъан 
Къамбулата вIашагIкхетар 
хилар муниципальни даькъ 
тIарча тIема комиссариата-
ца ГIоандалой Микаьила-
ца, иштта эскаре Iамал дара 
тIахьехача комиссеца. Сове-

щани дIахьош цо тIахийхар 
берригаш а болх лерттIа 
дIабахьар, эскаре Iамалде 
тIахьехаш барашца беча 
балха юкъе кхоачамбоаца-
раш ца дитара, тIема комис-
сариате уж шоай ханнахьа 
хьабоагIаш хургболаш бола 
болх лерттIа вIашагIболлара.

«Совещане ше къамаьл-

деш тIема комиссариата 
ГIоандалой Микаьила белгал-
дир, цкъа тIахьехаш бола хоам 
хьаийцачул тIехьагIа райо-
на тIема комиссариате хьава 
везаш хилар. Цо иштта бел-
галдир эскаре тIахьийхараш 
Украине дIахьош йолча тIема 
операце дакъалаца тIем тIа 
бугарбац, аьнна. Цу тайпа-
ра хоам цкъа баь а Iийнабац 

эскаре бехарашка а иштта 
цар даьшка-ноаношка, дале 
а эскаре тIахьехараш шоай 
ханнахьа комиссариате 
хьабагIац.

Кхузгнаькъан Къамбулата 
белгалдир, уж хьатIа цабарах 
дола дош къоастаде дезаш да, 
аьнна, иштта лорий урхале-
нашкара, деша багIача мотти-
гашкара луш йола справкаш 

ГIалгIайчен МагIалбика районе гуйрахьа дIахьоча 
компане болх бийцар

ГIазданаькъан Ахьмад

Вай къаман къонахий массе 
шерашка вIалла хье ца 
луш Даьхен гIулакх лораде 
оарцагIа ихаб. Тхьовра лаьт-
тача турпалхой цIера йицъ-
еннаяц къаман, цар исторе-
га гIолла кхувш латташ яхь 
йола къонахий шоаех оалий-
таш хьабоагIа.

Бера хана денз денал яхача 
деша маIан довзийташ кхебаь-
раш белгалла хул нийсъбен-
на дIаэттача. Ишттача къонгех 
ва Россе офицер волаш Украи-
нерча тIема юкъе майрал гой-
таш хьавоагIа 24 шу даьнна 
Дзангинаькъан Исроапил.

«Эггара хьалха ма дагга-
ра деттача герза юкъе нийс-
велча дог аьгар са кхеравен-
на... бакъда, со офицер ва, сона 
тIехьа 25 сагах латта взвод я, 
яхача уйлаша сиха метта воа-
лавир. Аз мелал гойтача, сона 
тIехьа латтачарех фу хург-
да аьнна хийтар сона. Денал 
чIоагIдаь духьала отта везаш 
дар хьал!», — дийцар журна-
листашка Исроапила. Хозача 
моттиге улача Алхасте ваьв 

Исроапил. ЗIамига волча хана 
денз турпалхоех дола дувца-
раш дешаш, боккхийчаргара 
хозаш кхийнав из. Цу хана цун 
а ловра цу мугIарерча наха 
юкъе хила.

Кадетски корпусе деша 
оттар а цу уйлашца хоттаден-
на дар. Кадетски корпусера 
дешар тIехь дика чакхдаьккха 
Тюменерча лакхерча тIема-
инженерни командни учили-
ще деша вахар из. Къаьстта 
цига деша ловш вар Исроапил 
дукха хана денз. ДIадахача 
шера ахкан тIехьарча бетта из 
дешар йисте а даьккха Забай-
калье саперни полке дIавахар 
из. Дукха ца говш ше Iомадаьр 
дIахьокха дезаш эттар Исроа-
пил. ТIема операцен юкъе ва 
из хьалхарча дийнахьа денза. 
Фу хургда-хьогI са вахарах 
аьнна хеташ моттигаш дук-
кха а хилар цига, бакъда, ший 
уйлаш IотеIаеш, тIехьа лат-
тача бIухой дог ураувттадеш 
дIавахар зIамига саг. ТIема 
новкъосташа хьалхарча дий-
нахьа зийра цун деналах йизза 
йола оамалаш, Кавказа аре-
нашка Iомаяь майрал. Бакъ-
да, геттара хала дера, цIаьхха 

цхьа ди. Мина иккха когаш до-
ацаш висар дог майра хинна 
Исроапил.

Мина осколкаша парх-
хенцахьа дохадаьдар когаш. 
Цунга хьожаш хиннача лора-
ша тамаш йора цун дегIацарча 
деналах, сатохарах. Метта 
уллашехьа сай новкъостий 
болча юхагIоргва со яха къа-
маьл дитацар цо. БIаьхача 
ворхI бетта Москвера, Санкт-
Петербургера лораш из метта-
воалаве гIерташ дарбаш деш 
хилар. Дарбанче Iояха гIерташ 
хинна нана соцайир цо, ма 
йола! Хье елхаргьяле ма еллах 
укхаза аьнна. «Наьна бIаргех 
Iоухача хин бIарахьежа хала 
да сона. Сона дезац сайх къа-
хеташ уж бIарахьежар. Цхьан-
нех а къахеташ белхар дика 
хетац сона. Сага дог ураотта-
деш хила веза, хий мехкадеш 
бIара ца хьежаш», — дувц Ис-
роапила тахан. Забайкальера 
губернатор Осипов Александр 
цун гIулакха тIехьа чIоагIа 
бIарг локхаш хилар могаш во-
ацаш из мел ул.

«Кастт-кастта дарбанче 
воагIаш, Забайкальера лозабаь 
бадарий хьал теркалдеш хилар 

из. Протезаш а эггара дикагIа 
яраш оттаелаш аьнна дехар 
даьдар цо. Телефон етташ ше 
хьийжар цу хIаманга сагах 
тийша а ца дуташ», — цун бар-
кал оалаш дувц вай мехкахо-
чо. Халача лазарах чакхваь-
нна тахан гIажаца лела Iемав 
Исроапил. Часте юха ваха 
гIерташ ший хур даьд. Кхы из 
ца соцаш, Белгородски тIема 
комиссариате болх бе Iоха, 
цига вагIа везаш мара хургвац 
хьо, хало хургьяц, аьлар цунга. 
ХIаьта сона хало хилча аттагIа 
хул! Кхыбараш а латтаций цу 
халонашта духьал, — дувц цо. 
Россе президента указах За-
байкальерча губернатора Оси-
пов Александра денала орден 
эллар цун. Дог тохадолий-
таш дар цу дийнахьа цо аьнна 

дешаш: «Ер тайпара орденаш 
сона-м дуккха а яха ловра! Син 
низ тел укх хIамо.

Мехка моаршо лораеш лат-
тар хIара къонахчун тIадежа 
декхар да. МоллагIа долча 
хIаман духьала увтташ, ший 
моттиг лораеш чакхвала веза 
мехка визза воI! Со дийна 
мел волча хана сай мохк ло-
рабеш латтаргва со. Дена-
ла орден — мехкацара безам, 
лерхIам ба!». Халахь, къаман 
визза вола воI, хьох доаккхал-
деш ба хьона беррига гIалгIай 
мохк! Хьа майрал, яхь йолаш 
хилар, денал массанена гуш 
да хьона! Хьо мо бола эздий 
къонгаш дуккха а кхувлба укх 
мехка! Дала ираз долаш, аьт-
тув болаш воахаволва хьо укх 
дунен чу!

Денала кеп
Денала орден елар вай мехкхочоа 
Дзангинаькъан Исроапала

ГIазе-Коа хьайийлар Укра-
инерча тIема юкъе вахар 
хаьдача Вышегуранаькъан 
Зелемхана сийлен йола 
сквер. Цу вIашагIкхетаре 

дакъа лоацаш хилар пхье-
ра хьакимаш, бахархой.

«Формирование комфорт-
ной городской среды» яхача 

программе гIолла дIабихьа 
из беркате болх «Жилье и 
городская среда» яхача къа-
ман проекте чубодаш ба. 
Укх шера из йиълагIа мот-

тиг тоаяьй Назране бахар-
хошка шоашка хоржам бай-
таш», — аьлар мэри болхло-
ша.

Керда сквер хьалъергъя

нийса йий ха деза аьлар цо.
ТIахьехарашца беш бола 

кхетамбалара болх нийса 
оттабаь хила беза, из ди 
тIехьагIа тоабеш, чIоагIбеш 
дIахьош хила беза. Цар даьш-
ца-ноаношца къамаьлдеш 
хила веза», — аьлар «Серда-
ло» газетага МагIалбика рай-
она администраце пресс-
служба.

Султыгнаькъан Йоакъап

ГIалгIайчен, Iалама хо-
зача моттиге уллача 
СурхотIара ветераний ЦIагIа, 
хьатIадоагIача шера цун ма-
териальни база шеръяра 
дола балхаш дIадоладергда-
социальни моттигаш совйо-
ахаш. ХIанз йолаш йолча 80 
моттига тIакхетаргъя цхьа 
ах бIаь моттиг. Цунах хоам 
бир ГIалгIай Республика Кул-
галхочунга Келматанаь-
къан Махьмуд-Iаьлага реги-
она къахьегама министра 
МутаIаланаькъан Хьажбика-
ра, аьлар «Сердало» газета-

Ужахьанаькъан Хьамзат

ГIалгIайчен жилищни рынка 
хьал тохкараша яхачох 
ГIалгIайче квартирайеи, уж 
арендах лелае хьаэцареи мах 
лаьгIбеннаб.

Цу тайпара 2-3 комнатни 
квартирах региона столице Ма-
гасе карарча шера ялх бетта 
5-негара 10 процентага кхач-
чалца мах лаьгIбеннаб.

Цу юкъе Магасе, Шолже, 
МагIалбике, Илдарха-ГIалий 
тIа 5 процент дукхагIа бац 
лIаьгIбенна мах. Иштта дале а 
хIанз вай бувцар ба массаза а 
эцача а арендах лелаеча квар-
тирай мах, из къаьстта цу наха 
лоархIаме ба.

Говзанчаша оттабеча маь-
хага хьежача, цунна бахьан да 
бахархоша дIачулуш йола йоал 
кIезига хилар. Жилищни рынка 
доакъашхой хьежаш ба «йохка-
ра-квартира-эцара» деша юкъе 
дикагIча оагIорахьа хувцамаш 

Акце дакъа 
лоацаш ба 
единороссаш
Коазой Мадина

«Майралла кIопилг» 
яхача акце юкъе бахар 
Магасерча «Единая Рос-
сия» яхача парте оагIон 
депутаташ бола Албака-
наькъан Артур, Кулбу-
жанаькъан Тимур, Мур-
забеканаькъан Iийса, Га-
нижанаькъан Мадина, 
Пхьугой Мадина, Мате-
наькъан Индира.

«Оаха массе хана гетта-
ра хозахетарца дакъа лоац 
иштта йолча беркатеча ак-
цешка. Дарбанче мел дада-
ча берашта Дала моаршал 
лолда! Кастлуш могашал 
меттаэтта шоай цIенах кхе-
талба уж», — аьлар Албака-
наькъан Артура.

«Майралла кIопилг» яха 
акци «Дикача гIулакхий 
парти» яхача федеральни 
проекте гIолла дIахьош я. 
Проект кхеллай могаш до-
ацаш дарбанчешка дадача 
берашта гIо дара.

га республика Кулгалхочун 
пресс-служба.

«ДIадахача шера ветераний 
ЦIенна нах чуэцара моттигаш 
80-нега кхаччалца яьяр, цунна 
керда корпус хьалъяра бахьа-
нах, бакъда, шоай унахцIено 
тоае укхаза хьаба безам ба-
рашка хьежача из кIезига 
я, цхьайолча хана 800 сага-
га кхоачаш аргIа хьакхачар-
га хьежаш нах хул цига. Цуду-
хьа, хьатIадоагIача шера оаха 
цхьаькха корпус хьалъергъя», 
— аьлар Махьмуд-Iаьлас.

Цо белгалдир, цу тайпара 
социальни проекташ регио-

не хилар чIоагIа лоархIаме да, 
физически таронаш эшаенна 
болча наьха унахцIено метта-
оттаяра.

Укхаза материальни а 
болх бара а база шеръяьчул 
тIехьагIа, болх беш бола говзан-
чаш а тIакхетаргба. Из доацаш 
а, геттара а лоархIаме да, бок-
кхийча наха лорий гIулакхдара 
дикал а лакхагIа хургъя, цу 
юкъе боагIаш ба ха яьннараш, 
заIапхой, тIема бIухой, къахье-
гама ветеранаш, реабилитаци 
яь нах.

«Цхьа укхаза хиннара-
ша юха а заявкаш чулуш мот-
тигаш нийслу укхаза шоай 

унахцIено меттаоттае ловш. 
Социально-унахцIенон центре 
я лорий оборудовани физиоте-
рапия дIаяхьара, укхаза иштта 
я ЛФК, терапевта кабинет, кар-
диолог, невропатолог», — аьлар 
МутаIаланаькъан Хьажбикара.

Ше болх беча шийтта шера 
СурхотIарча хьуна даькъ тIа 
латтача «Ветераний ЦIено» 
хьагойтад укхаза дарбадеш 
болча наха могашал тоаяра 
мел чIоагIа новкъостал хул. 
ДIадахача шера укхаза керда 
балха гIишло хьалйир, дIахо а 
цу тайпара нах чуэцара мотти-
гаш тIатоха лерхIаш я.

ГIалгIайчен ветераний ЦIено ший 
материальни таронаш шеръергья

хиларга, кхыбараш сабардеш 
ба геттара чухьнахьа эца йиш 
йола ха хьатIаярга е квартира 
е цIа эцара йола ха гарга ярга.

Цу юкъе цхьацца болча рос-
сийски эксперташа йоах, РФ 
йоккхача шахьарашка кварти-
раш арендах хьаэцара маьхаш 
дIадахача шера гурахьа хинна-
чул чухьнахьа да.

Цар яхачох цунна бахьан 
да цар маьхаш дукха хоатташ 
ца хилар а, объекташ селла-
ра маьха еза йоацаш хилар а, 
уж заман ханга хьажже маьха 
езлуш хул.

ХьалхагIа «Сердало» газетага 
хоам баьбар республика шахьа-
рашка квартираш хьалха санна 
арендаш езаш а цар маьхаш хо-
атташ а да, аьнна, дIадахача 
шера укх хана хинначунга хьа-
жача.

Экономически хьалашка 
хьажжа хувцалуш хургба реги-
она муниципальни даькъ тIара 
аренда а квартирай а мах.

ГIалгIайче квартирайи, 
уж арендах хьаэцари мах лаьгIбеннаб

«Машен 
хехкачунга 
яздаь каьхат» 
яха акци 
дIайихьар 
вайцига

БIархой Муслим

Наькъашка хулача ава-
рех байнача наьха ди 
да вайна хьатIадоагIаш. 
Цу ден хетаяь акци 
дIайихьар Шолжа-пхьер-
ча дешархоша ГАИ болх-
лошца. Акце цIи «Машен 
хехкачунга яздаь каь-
хат» яхаш яр.

«Машена тIа багIарашка 
наькъашкара правилаш 
лорае яхаш дехар деш каь-
хаташ яздаьдар бераша. Бок-
кхийбараша машенаш сувца-
еш ладувгIар берашка, дий-
шар шоашка яздаь каьхаташ.

Цу гIулака 
оарцагIдаьннача берашта, 
ГАИ болхлошта машенаш-
ка багIараша доккха баркал 
оалаш дIаяхар акци», — дий-
цар тха газетага. Бераша яз-
даьча каьхаташа машенаш 
хехкарашка уйла яйтар.

Зуламхой 
гучабаьлар
Ужахьанаькъан Хьамзат

ГIалгIайчен полицейскеш 
бокъонах доацаш къайлагIа 
дIаелла йоалла героин 
хьайоакхаш хиннараш хьа-
лаьцар.

ГIалгIай Республике гIолла 
йолча МВД УНК болхлоша 
шоай аргIанара болх дIахьош, 
хьадийллача уголовни гIулакха 
чудоагIаш бокъонах доацаш 
къайлагIа 2021 шера 20 де-
кабре региона вахархочо 
дIаелла йоалла героин гучаяь-
ккхар, аьнна хоам бир «Серда-
ло» газетага республика бокъ-
онашлораяра боахама пресс-
служба.

Цу тайпара шиъ понятойш 
волаш, Назрань шахьаре поли-
цейскеш дIабихьача чухьажа-
ра балха, пхиъ гурмат корай-
ир хIаранечу 5,25 грамм геро-
ин йолаш.

Цу хIара криминальни мот-
тигех, наркотикаш дIаехка йо-
ахкаш гучаяларах зуламдаь хи-
лара тарра уголовни гIулакх 
хьадийллад, РФ Уголовни ко-
дексах йолча статьяшта нийсса.

Закон телхадаьр ГIалгIай 
Республике гIолла йолча 
ОФСИН СИЗО-1 дIавахийтав.

ГIазданаькъан Ахьмад

Правительства вице-премьер, 
дешарани Iилмани министер-
ства кулгалхо йолча Боканаь-
къан Эсет нах тIаийбеш хилар. 
Вахарера керттера хаттараш 
доашхаш къамаьл дIадихьар 
цо бахархошца.

Наьха хьашташ кхоачашдеш
«Яндаре вахача Часыганаь-

къан Мухьмад-Башира дехар 
дир, тIема ветеран хиннача Ча-
сыганаькъан Товбота Асхьа-
ба цIи ле цу юртарча ишкола 
аьнна. Комиссе тахка оттадир 
из дош Боканаькъан Эсета. Ер-
ригача Россе бIарга са эшаден-
нача наьха республикерча реги-

ональни отделене хьалха латта-
ча Саганаькъан Адама хьоаха-
дир, берий бешамашка бIарга 
са эшаденнача берашта лаьрхIа 
моттигаш къоастаяра гIулакх.

Вице-премьера белгалдир, 
могашал эшаеннача берашта 
баь къоастам берий бешамаш-
ка болга, бакъда, уж кхыдол-

ча лазарех дола бераш да. Цу 
гIулакха шоаш хьожаргба, къа-
хьегаргда аьнна жоп делар Бо-
канаькъан Эсета. БIарга са эша-
деннача берашта лаьрхIа груп-
паш берий бешамашка хьае-
ла хьожаргда тхо аьлар», — 
дийцар тха газетага дешарани 
Iилмани министерстве.

Берданаькъан Лорс

Магасерча республика бизнес-
инкубаторе предпринимате-
лашца кхетаче дIайихьар.

Бизнесменашта дийцар, 
тахан хувцаденнача эконо-
мически хьалашка диллача 
паччахьалкхен оагIорахьара 
малагIча новкъосталга сатув-
салга да.

Цу тайпара, республика эко-
номически дегIайоалаяра ми-
нистра гIонча волча Нальганаь-
къан Аслана дийцар, предпри-
нимателашта ГIалгIайче йоал 
яккхара хаттар массехк атта-
ча даьккха хилар 2022 шера 
«пайда» объекта тIара из йоак-
кхаш хилча.

Иштта гулбеннарашка 
хоам бир препринимательства 
оагIув хьаллацара йолаш йолча 

бокъонех, цу юкъе Экспортни 
центр, «Мой бизнес» АНО, Биз-
нес-инкубатор, «Деловая Рос-

сия» организаце региональни 
отделени, ГIалгIайчен торгово-
промышленни палата йоагIа.

ГIалгIайчен предпринимателашта дийцар 
паччахьалкхено дергдолча новкъосталах

ГIалгIайчен 
Халкъа гуллама 
депутаташ 
дакъалаьцар 
ЮРПА 
конференце

Султыгнаькъан Йоакъап

Республика Халкъа Гул-
лама депутаташ дакъа-
лаьцар Малхбоален-Рос-
се Парламентски Ассоци-
аце ХХХVII Конференце, 
цига кулгалдеш яр Адыгея 
Хасэ республика —  Пач-
чахьалкхен Совет, аьлар 
«Сердалога» республика 
Парламента пресс-служба.

«ЮРПА конференце болх 
дIахьош ба видеоконференце 
бувзамах, из дIахьоргба шин 
дийнахьа.

Укх наькъа дийцараш 
ЮРПА бархI комитета тайп-
тайпара хаттараш дар, кхо-
ана дIахьоргъя ЮРПА Сове-
та, Малхбоален — Россе Пар-
ламентски Ассоциаце ХХХVII 
Конференци», — йоах хоамо.

Лакхехьа белгалбаьккха 
комитетий болх дIахьоча 
юкъа, мероприяте доакъаш-
хоша тахкар Iаьдала органаш-
ка хьадайтача хаттарий ба-
хьанаш. Иштта хIаранена со-
циальни новкъосталдара йола 
терко а йир, цу юкъе йоал 
ялара а унахцIенонна а ваха-
ра а хаттараш дар.

Султыгнаькъан Йоакъап

Украинерча тIема юкъе дакъа 
лоацаш болча наьха дезалашта 
гIо дара оарцагIабаьннаб лак-
хера хьакимаш. «ГIайлгIайчен 
Правительствас цу наха нов-
къостал дара гIулакх тIахьожам 
беш дIахьош да. Царна терг-
да единовременни оалаш дола 
ахча, гIо дергда коммуналь-
ни оагIонцара ахча дIателара. 
Тахан из новкъостал къаьстта 
цу наха геттара эшаш да», — 
белгалдир региона кабмине.

Хала таро йолча дезалашта, 
цхьаь бахача наха дала оттадаь 
ахча 5000 сомагара 10 000 со-
мага кхоачаш да. Цу юкъе бол-
хача наьха спискаш ер бутт чак-
хбоалаш дIачулургья региона 

финансови кхуврче. Цул совгIа, 
мобилизованни наьха цIагIарча 
цхьан сага цIенах тела ахча 50% 
кIезигагIа оттадергда, — из хул 
18 квадратни метр, коммуналь-
ни оагIоно дIалоацаш долча ах-
чанца а гIо дергда. Из деррига 
довза йиш я къахьегамах йолча 
министерства сайте гIолла. 
«Тахан латтача эггара чIоагIагIа 
цу мугIарерча нахага хьажа деза 
вай.

Шоашта эшаш долча хIаман 
гIо деха а, моллагIча хаттара жоп 
ха а аьттув бала беза цу наха. 
Оаха тхоашта могар дергда цар 
гIулакхашка хьожаш», — аьлар 
къахьегамах йолча министер-
ства кулгалдеча МутIалнаькъан 
Хьажбикара. Телеграммерча цар 
чат-боте гIолла ха йиш я лоатта-
деча новкъосталах дар. Цу юкъе 

да болх-моттиг лахар, бераш-
та ахча далар, берашта салаIа, 
дарба де моттигаш Iалашъяр, 
юридически оагIонцара новкъо-
стал, иштта кхыдараш а.

Хьалха оаха хоам баьбар, ре-

гиона къаман фондерча ахчах 
Украинерча вай мехкхошта гу-
манитарни новкъостал даьд 
аьнна. Массехк тонн буъа кхача, 
молхаш, барзкъаш, кхыдараш 
кхаьчад цига.

Мобилизовани наьха дезалашта гIо дергда

Наькъа болама 
бокъонаш 
лораярах 
дийцар

ГIазданаькъан Ахьмад

Назранерча политехни-
чески колледжа студен-
таш болча баха хилар 
МВД УГИБДД пропа-
ганда отдела болх-
лой, иштта ГIалгIай Ре-
спублике гIолла йолча 
МВД Общественни со-
вета викалаш. Кхетаче 
хетаяь яр региона наь-
къашка хулаш дола зу-
ламаш юхатохара.

Кагийбарашта юха а 
хьалдаьккхар наькъа бола-
ма Бокъонаш лораяр мел 
лоархIаме да.

Из лораеш ца хилча, 
каст-кастта зуламаш нийс-
лу наькъашка, ГIалгIайче 
цу тайпара наькъашка 
хулаш дола наха човнаш 
яра гIулакхаш лаьгIлуш а 
латтац.

«Автоинспектораша 
шоай къамаьл дIадоладир 
ДТП хьалашкара, цу тай-
пара республика наькъаш-
ка доаллар хьоахадеш 
дIадоладир цар шоай къа-
маьл, кагийбарашта хьал-
даьккхар малагIа бокъо-
наш лорае еза, наькъашка 
мишта хила веза, водите-
лаш а гIашлой а наькъ тIа 
нийсвалча малагIа зем бо-
аккхаш дехьа вала веза е 
машен лалла еза. ГИБДД 
болхлоша, общественни-
каша студенташта хьал-
хадаьккхар наькъахоша 
малагIа культура лелае 
еза, хIаране цу хьакъе-
хьа кхетаде дезар белгал 
а деш. Къамаьл йистедаь-
нначул тIехьагIа видео-
роликаш ялар ший доала-
хьара транспорт лоаллаш 
волча хана, водитела ца 
хайча даргдоацар белгал-
деш йола», — аьлар «Сер-
дало» газетага ГIалгIай 
Республике гIолла йолча 
чурча гIулакхий Мини-
стерства пресс-служба.

Цу профилактически 
мероприяте дакъалоацаш 
хиннача студентий таро яр, 
хьаьшашка шоашта хеташ 
дола хаттар дала. Бераша 
гойтар шоаш хиннача къа-
маьла терко тIаяхийталга.

БIархой Муслим

Арапинаькъан Юсапа 
цIерах йолча Назранерча 
политехнически колледжа 
студенташца вIашагIкхетар 
дIадихьар дийшача наха. 
Вахарера гIулакхаш, тахан 
къона болча хана цар хьа-
лаьца наькъаш мишта хила 
деза хьалхадоаккхаш къа-
маьл дир Мержой Адама, 
Малсаганаькъан Мухьмада.

Кагирхой хаттарашта жоп 
луш цар теркалдир, дIахьо 
цар хургдола вахар, наха 
юкъе царех йоаккхаргйо-

Султыгнаькъан Йоакъап

МагIалбикерча ишкола де-
шархошца кхетаче дIайихьар 
пхьерча полице болхлоша. 
«Россе бераш-2022» яхача акце 
юкъе бодаш ба из болх. Нар-
котик яхача дохьажа духьала 

Дешархошца кхетаче йир 
полице болхлоша

тIом лоаттабеча МВД оагIон 
болхлой къамаьл хилар №18 
йолча ишкола дешархошца.

Берашка дийцар наркома-
нех доалача зенах, цу бIехача 
гIулакхо шийна тIехьа мелла 
во дут. Хьалхадаьккхар, цкъа 

цу хIаманца бувзам хиннача 
сага тIехьа тIа йоагIача хана 
наха юкъе тешаме, сий долаш 
саг хинна дIаотта хала хургдол-
га. Иштта, берашта дийцар нар-
комани йоаржаярах, цох хьок-
хаваларах Iаьдало деш дола 
таIазар.

Шоай вахара никъ, наха 
юкъе йоаккхаргьйола цIи ло-
раеш дIадаха деза шо аьлар де-
шархошка. Наркоманес цхьан 
сага вахара зе даь ца Iеш, цу 
сага берригача дезала доккха 
зулам ду.

ла цIи, гонахьа лелараша 
уж лархIар тахан цар хьаий-
цача наькъага, кхеяьча уй-
лашка хьежжа мара хург-
доацалга. Харцача хIаман 
тIехьаваьнна лела саг дерри-
гача къаман зуламхо ва!

Ше толхаваь ца Iеш, ший 
цIагIа мел волча сага вахара 
зе ду цо, аьлар дийшача наха. 
Дин темах лаьца берий хатта-
рашта жоп луш ха дIайихьар 
беркатеча гIулакха арабаь-
ннараша. Колледжа кулгал-
хоша доккха баркал аьлар 
хьаьшашта иштта хоза хье-
хам дIабахьарах.

Студенташта хьехам бир 
дийшача наха

Коазой Мадина

ЦIера кхерамзле лораераш 
цIеношка, квартирашка чу 
увтташ, нах арабоахаш царна 
цIераца дувзаденнараш хьал-
хадоахаш къамаьл дIахьош ба. 

Коазой Мадина

«УнахцIенон хьалхарча 
мугIарерча лорий болх тоа-
бар» ТIой-Юртарча больни-
ца даькъ тIа гIишло хьалъ-
еш латт, из дIайолаяьяр 
2021 шера. ХIанз укх сахь-
те объект кийча я, респу-
блика унахцIенон мини-
стра гIонча йолча Угурча-
наькъан Хаьде яхачох 60%.

«Терек» яха 
гостиница 
хьайиллай 
ГIалгIайчен 
«Армхи» 
курорта даькъ 
тIа
Султыгнаькъан Йоакъап

ГIалгIайчен «Терк» яха го-
стиница хьалъе лаьрхIад 
«Армхи» курорта даькъ 
тIа, из дегIайоалаяра 
йоккха терко лоаттаю ре-
спублике, аьнна хоам бир 
«Сердало» газетага ми-
нистрий кабинета пресс-
служба.

Хоам бу, цIи хеза событи 
дIахьоча хана укхаза «Создай 
свой комикс» яхача конкурса 
чаккхе йир. Конкурсе котваь-
лар «Сармак» яхача балхах 
Йовлой Башир. Ший аргIах 
дикагIча суртанчий «ДикагIа 
вола суртанча» яха конкурс 
технически оагIорахьа кхоа-
чамбоацараш хиларах мас-
сехк тIехьатеттай. Из хургья 
лайчилла 23-ча дийнахьа.

ХьалхагIа хоам баьбар, 
цIи хезача «Армхи» туристи-
чески оагIув дегIайоалаяра, 
цунна болх массехк шерагIа 
боаржабара инвестицеш 
юкъеяьхай, аьнна. Цунга 
хьажжа цунна гостиница та-
ронаш а яржаргъя.

ЦIера кхерамзле лораеш рейда арабаьлар
Шелал хьаоттарца наха хьалсог 
тайп-тайпара йIовхал лоатта-
ергаш.

Царна юкъе хул цIи яккхар 
кхерам болаш яраш а. Из дерри-
га хьалхадоаккхаш, цIерацара 

гIулакх ледар ма дита яхаш рей-
даш дIакхухьаш ба болхлой.

Экажкъонгий-Юрта чакхбаь-
лар уж укх юкъа. «Назрановски 
районе цIера гIулакха тIахьожам 
беш болча инспектора Дахкиль-
ганаькъан Мовлатгирес бахар-

хошка дийцар, цIерацара гIулакх 
тесса дитача хулача хатарех. Из 
деррига гойташ йола памяткаш 
дIайикъа, хатар иккхача оарц 
деха деза телефона номераш 
дIаяьзъяйтар», — хоам бу МЧС 
пресс-служба болхлоша.

«Из объект хьалъе йо-
лаяьяр къаьнара больница 
воча хьалашка хилар бахьан 
долаш.

Массехк лор вагIар цхьан 
кабинете нах тIаийбеш. Па-
латаш кIезига яр, йолаш яр а 
тIехъяьнна хьалъйизаяр. Ста-
ционара, больница гIишло 
чIоагIа къаьна яр, уж хьалъ-
яьй 50 шерашка, дIаяхача 
бIаьшере. Из хьалъяь хиннай 
вай къам мехкагIа даьккха-

чул тIехьагIа обшежитена 
лаьрхIа керда бахархой цу 
чу Iергболаш. Нах юха мехка 
баьнначул тIехьагIа цунах 
хьаяьй лорий урхале.

Цудухьа керда хьалъеш 
йола объект лорий болхлош-
та чIоагIа накъаяргъя, хIана 
аьлча таханарча денна цар 
терко лоаттаю кхаь юртар-
ча — ТIой-Юрта, Долакха-
Юрта, ГIейрбика-Юрта ба-
хархошта, унахошта квали-

фицированни лорий новкъо-
стал дара укх объекто дикка 
моттиг дIалоацаргъя», — 
аьлар унахцIенон министра 
гIонча йолча Угурчанаькъан 
Хаьде.

Керда хьалъеш йолча дар-
банче 100 саг хиллала нах 
тIаэцаш хургба цхьан сме-
нах, 38 кабинет а хургъя, 
60 маьнги оттабеш моттиг а 
хургъя, иштта 20 палата, 25 
санузел лаьрхIай цу чу.

ГIалгIайчен ТIой-Юрта хьалъеш латт 60 менгени, 
бIаь саг чуэцари лаьрхIа больница

Наркомане 
наькъаш 
тедаш латт

Султыгнаькъан Йоакъап

Кагирхошта юкъе нарко-
мани яха зулам ца дар-
жийта гIерташ ма даггара 
тIом лоаттабу МВД болх-
лоша. Укх бетта 14-ча ден-
гара 23-ча денга кхаччал-
ца МВД болхлоша дIахьош 
«Россе бераш — 2022» яха 
оперативно-профилакти-
чески операци я вайцига.

«Цу белха кертте-
ра бахьанаш — дерригаш 
оарцагIдаьнна кагирхош-
та юкъе наркомани яха до-
хьаж ца даржийтар. Вай цхьа-
на бувзам болаш хиларца 
мара цу зулама наькъаш те-
далургдац. Берашта хьалха 
даха деза цу зуламо духхьал 
цхьан сага вахара зе даь ца 
Iеш, бIарччача дезалий ираз 
доаделга».

ГIазданаькъан Ахьмад

Москверча къамий ЦIагIа 
дIадихьар къаман куль-
тура Ди. Мероприяти 
дIаяхьар бахьан дар «Мой 

ГIазданаькъан Ахьмад

Къаьнарча хана денз вай 
кхалнаха лорадаьча Се-
сарий цIайна хетадаь 
вIашагIкхетар дIадихьар 
Малсаганаькъан Тухана 
цIерах йолча музее. Ферта 
кIувсаш деча вай мехкарча 
болхлошца, наха юкъера 
хийра доалаш латта цIай 
дагадоха лаьрхIар, музея 
къахьегамхоша.

«Сесарий цIай бIаьсти 
дIакхухьаш цIай хиннад 
массе хана. Арарча цIенача 
фега цхьаккха маIа саг 
юкъе воацаш тайп-тайпара 
яхьех, конкурсех латта из 
доккха цIай дIахьош, гетта-

Москве дIадихьар 
гIалгIай къаман 
культура Ди

дом-Москва» яха Москов-
ски къамий культура берий 
фестиваль дIахьош хилар, 
цига гулбеннабар столица 
вузай студенташ, цар нов-
къостий, иштта цIи хезача 

ра чIоагIа самукъа доалаш 
хиннад тхьоврарча хана вай 
кхалнаьха.

Шоашта ховр, Iомадаьр 
лакхача боараме дIахьокха 
аьттув хиннаб хIара кхалса-
га. Кхалнаха чIоагIа салоIаш 
хиннад цу дийнахьа. Музея 
болхлоша къахьийгар ба-
хархошта ма дарра из тхьов-
рара цIай дIадовзийта 
гIерташ. ХIара кхалсага хат-
тара дала жоп дар царга. 
ВIашагIкхетаре мехкарий 
аьттув бар кIувсаш деш бола 
говзанчаш тIа а хьожаш из 
кулг говзал Iомае», — дий-
цар тха газетага музея кул-
галдеча Саганаькъан Мухь-
мада.

Къаьнарча гIалгIай 
цIайх дийцар музее

гIалай мехка культура, цун 
истори довза ловш бараш.

«ГIалгIайчен культу-
ра Денна доакъашхой таро 
хилар ГIалгIайчен суртан-
чий балхага хьажа, хьам-
сарча мехка хозленаш йовза 
уж го, иштта тайп-тайпарча 
мастер-класса доакъашхой 
хила. Мероприяте хьаьший 
Iомабора гIалгIай халхар 
де, гIалгIай къаман пандар 
лакха, къаман кхача кийч-
бе, суртанчий балха говзал 
йовза», — аьлар «Сердало» 
газетага Россе Президента 
чуйоагIача ГIалгIайчен Мас-

саханарча представитель-
стве.

ГIалгIай къаман культу-
ра Ди дIахьош тайп-тайпара 
мероприятеш кийчъяьяр. 
Укхаза гойтар ГIалгIайчен 
вокальни искусства, аша-
рий культура Белхарой 
Iайнас, иштта Н. И. Пирого-
ва цIерагIча Россе къаман 
тохкама лорий университета 
землячества кхоллама кол-
лектива.

Ди йистедоалаш «Даьй 
денал» яха фильм гойтар 
къонача режиссера Барха-
ной Мухьмада даьккха.

ГIалгIайче 
бархI къаман 
проектах 
кассе гIолла 
беча балха 
хьалхарчарех 
я
Султыгнаькъан Йоакъап

ГIалгIай Республи-
ка хьалхле лелае-
ча регионашта юкъе 
я 8 къаман проектах 
кассе гIолла беча бал-
хах, аьнна хоам бир 
«Сердало» газетага 
ГIалгIай Республика 
Правительства пресс-
служба.

Говзанчаша оттабе-
ча маьхах, регион цу 
даькъ тIа толамаш да-
хара дикагIча мугIаре 
лоархIаш я. РФ финан-
сай Министерство тахка-
ча балха оттадаьд регион 
цхьацца йола проекташ 
кассе гIолла маьхалъяха-
ра баьццарча даькъ тIа я, 
аьнна.

Хьагойтача хоамах 
ховш да цунна хьок-
хам иштта болга — «Де-
мография» (90,5%), 
«Дешар» (76%), «Вахар, 
шахьарера хьал» (76%), 
«Экологи» (80%),  «Кхе-
рамзленна дика наь-
къаш» (100%). «ЗIамига 
а йоккха а предпринима-
тельство» (94%),

«Халкъашта юкъе-
ра коопераци, экспорт» 
(59%), «Туризм, инду-
стрия, хьаша тIаэцар» 
(95%).

Хьалхадоакх, Россий-
ски Федераце гIолла йола 
кассови балха боарм 70 
процентага кхоачаш ба, 
хIаьта СКФО гIолла-76%.

ГIалгIайче 
хьехархоши 
дешархоши 120 
эстей гаьнаш 
дIаегIар шоай 
ишкола юххе

Султыгнаькъан Йоакъап

ГIалгIайче, хьехар-
хоша, дешархоша 
дIаегIар 120 эстей гаь-
наш Илдарха-ГIалий 
тIарча №4 йолча шоай 
ишкола юххе, аьнна 
хоам бу «Сердало» га-
зетага республика 
Iаламлорадара боаха-
ма пресс-служба.

Цар из лерхIаме йола 
акци дIайихьар «Лораер-
гъя вай хьу» яхача хIара 
шерарча акце мугIарера 
болх маьхалбоаккхаш.

Хозача гаьнаша бIарг 
хьестаргба укх урха-
лене хьаухаш хургдол-
ча берий дукхача ноаха-
ла. Цул совгIа ха дIа мел 
йода гаьнаш накъаяргъя 
карта меттала а иштта 
домах лоравара а бераш-
та а иштта цар хьехам-
чашта а, машена кIур а 
кхы йола демашцара нув-
хаш а юхатохаш хургъя ер 
гаьнаш», — аьлар ГIалгIай 
Республика Iалама мини-
стерства говзанчаша.

ХьалхагIа, 2022 шера 
ардара бутт дIаболалуш 
цу ишкола доазон тIа 
100 га дIаегIаяр. Уж 
акцеш чIоагIа лоархIаме я 
лерттIа тIехье хьалкхеяра. 
Шеко яц, кхыметтел шоай 
кулгашца дIайийна цхьа 
га а массаза цар дегашка 
латтаргхиларах.

ГIазданаькъан Ахьмад

Яндарерча культур цIагIа 
цхьан истола гонахьа хайша 
Кавказерча Iадатех даьни, де-
зали юкъерча гIулакхех йола 
тем йийцар. Цига гулбенна-
бар юртарча №2 йолча ишко-
ла дешархой. Кхетаче дIахьош 
хиннар яр Культур цIен кул-
галхо йола Йовлой Мадина.

«Эхь, эздел долаш хилар 
Кавказе массе ханашка лакха 
лоархIаш хиннад. Тхьовра денз 
хьадоагIаш кица да «ЛакхагIа 

ГIазданаькъан Ахьмад

Къаман библиотеко дIахьош 
«гIалгIай республиках лаьца 
30 интервью» яхаш проект я. 
Республика хьакхоллара 30 
шу дизара хетабаь ба из болх. 
Мохк хьакхоллача хана цхьац-
ца дакъа юкъе дихьа тайп-
тайпарча балхаш тIара нах ба 
проекте дакъа лоацараш.

Укх наькъа цар дIаязйир 
къаман суртанча волча Сага-
наькъан Бахьаудинацара ин-
тервью. Ший къахьегама тIехьа 
дикка гаьна ваьнна Бахьау-
дин вовзаш ва мехкал арахьа 
а. «Къаман суртанча волча Са-
ганаькъан Бахьаудина хьехар-

Кавказерча Iадатех дийцар 
дешархошта

йолча моттиге кхача ма гIерта, 
из хьона йоагIаш яле кхоачар-
гья хьога». Кавказерча къамаш-
та юкъе оалаш хьаденад, де-
зала оамалаша даь, наьна юхь 
дIахьокх аьле.

Кхувш латтача тIехьено эг-
гара лакхагIча лагIа тIа ло-
аттадаьд ший цIен, деррига-
ча тайпан гIулакх. Иштта хин-
над тхьовра денза. Гуш дар, бе-
рашта из тема геттара эшаш 
йолга. Массане шоашта хетар 
оалаш хоза дIадихьар цар 
вIашагIкхетар», — аьлар Йов-
лой Мадинас

хо хиларга хьежжа шоай мех-
кацара безам, лерхIам чIоагIбу 
берий дегашка. Паччахьалк-
хен кхоллама музей хьакхол-
лаш лаьттарашта юкъе хиннав 
из. Из музей хьакхоллаш гIо 
де аьнна йоазонхо Чахкенаь-
къан Саид венача хана, Шолжа-
пхьерча берий исбахьален иш-
кола кулгалдеш вар из.

Из дар 1993-ча шера. 
Илдарха-ГIалий тIа из музей 
хьакхоллаш дукха къахьийгар 
Бахьаудина. ГIалгIай къаман 
культура хьакхоллара юкъе цо 
лаьца дакъа хам баь варгвоа-
цаш да», — дийцар тха газетага 
къаман библиотека кулгалдеча 
ГIазднаькъан Радимас.

Йоккхача проекта юкъе 
вахар суртанча

ГIазданаькъан Ахьмад

Кагирхой гIулакхах йолча фе-
деральни агентствас кхайка-
яьча Ерригача Россе гранто-
ви конкурсе белгалъяьлар вай 
мехкахочо Кулбужнаькъан 
Берда кхелла «Кавказа VR ви-
део-энциклопеди» яха проект. 
Къилбаседа Кавказа хозленаш 
ерригача Россен гойта, цун ер-
ригача регионашка гIолла го 
баккха наькъа араяргья кагир-
хоех йола тоаба.

Керте латтар да из деррига 
малагIча боараме хьагойт хьа-
жархошта. VR оалача режи-

ме 360 градусах дIахьоргба из 
болх. «Из боккха кхоллама болх 
вIашагIбеллаб дуккхача къама-
ех латтача Къилбаседа Кавказа 
истори массарашта дIадовзийта. 
Тахан латтача ханага хьежжа 
дIахьу из болх къонабараша.

Проект кхеллай дегIа могаш 
эшаенна нах чулоацаш. Тахан 
дIалела йиш йоацаш бисача 
наха тхьовра, могаш болача хана 
шоашта дайнача бесса деррига 
гургдолаш. Тхоашта могар дерг-
да оаха диззача вахара юкъе уж 
чубоалабе. Массане сакъердлуш 
дола хIама, Кавказа культур 
царна а дизза бIарга гургдолаш. 
Цу проекто чIоагIбергба къа-

машта юкъера бувзам. Ерригача 
Кавказера кагирхой хургба цу 
юкъе дакъа лоацаш», — дийцар 
тха газетага проекта кулгалдеш 
волча Кулбужнаькъан Берда.

Кхыйолча проекташта 
тара боацаш болх ба цу наха 
дIахьоргбар. Къилбаседа Кав-
каза дIаьхий дола истори, куль-
тур, тамашийна йола оамалаш, 
деррига а довзийташ, чулоацаш 
вIашагIъеллай проект. Кулбуж-
наькъан Бердо вIашагIтехача 
тоабо ший тайпара дIахьоргба 
из боккха болх.

Къонабарашта юкъе аьттув 
болаш, беркате проект хургья 
цох Дала аьннадале.

«Таханарча ерригача проек-
ташка боккхийчара къонаба-
рашка шоай меттаца дувц Кав-
каза культурах, исторех, Iадатех.

ХIаьта оаха кхеллача проек-
те шоай ханнарачарга кагирхо-
ша шоаш, вIаши кхетабеш болча 
меттаца, оамалца гойтаргда дер-
рига. Иштта кхеллача проек-
то наьха оамалаш, лерхIамаш 
вIашка озаргда аьнна хет сона. 
Тайп-тайпара культур, Iадаташ 
леладеш болча наха вIаши та-
радараш а короргда дуккха. 
Къамашта юкъера барт-безам 
чIоагIлургба аьнна хет сона 
ишттача наькъаца», — аьлар 
Кулбужнаькъан Берда.

Культуран гIулакх лорадар
Кавказа VR видео-энциклопеди кхолларгда республикерча кагирхоша

ГIазданаькъан Ахьмад

СоагIапча-Юрта кагийбараш 
хьажархой хилар «Галактика» 
яхача цирка гойтама. Из тама-
шийна берий хьажар дIадихьар 

ГIазданаькъан Ахьмад

«Са зIамагIа бола мохк» 
яхача кхетаче дакъа гул-
бир МагIалбикерча №4 иш-
кола-интерната дешархой. 
ГIалгIай Республика хьаот-
тара 30 шу дизара хетадаь 
дар из беркате гIулакх. Тайп-
тайпарча кхоллама наь-
къашка къахьегаш бола нах 
бийхабар берашца къамаьл 
де.

Назране ена 
хилар ашарий 
халхарий 
РФ къаман 
гварде цIи хеза 
Академически 
ансамбль
БIархой Муслим

Укх деношка Назра-
нерча культура ЦIагIа 
дийнача оазаца лок-
хача ашарий кон-
церт хилар РФ къаман 
гварде иллей халха-
рий Академически ан-
самбль а ена, керттер-
ча дирижера инарал-
майора Петрович Е. В. 
кулгал а деш.

«Пхийтта совгIа со-
листаша тайп-тайпара 
фольклора, классиче-
ски, авторски произве-
денеш гойтар, цига бе-
башха доацаш саг вис-
санзар, селлара чIоагIа 
безам тIабодаш, патрио-
тически хьакъехьа локхаш 
йола ашараш хезача», — 
аьлар «Сердало» газета-
га шахьара администраце 
пресс-служба.

Концерт йистедаьл-
ча ансамбла кулгалхочо а 
артисташа а баркал аьлар 
гулбеннарашта шоаш 
иштта хоза тIаэцарах.

Цирках берашта лоIам хилар
юртарча культура ЦIагIа.

«Программа тайп-тайпарча 
жанрах а номерах а латташ яр, 
зIамигача берий безам чIоагIа 
тIабодаш ауж гIадбугаш а яр 

из. Iомадаьча хьайбаша а бераш 
чIоагIа цецдаьхадар.

Хьажархошта юкъе беза-
ме лотарей а доакхаш. Мерзача 
хIамашта тIера барий а таро хилар 
мерза боамби а поп-корн а яа.

Хьажархошта дукха безаме 
а йицлургйоацаш хоза а ха ялар 
цу цирко», — аьлар «Сердало» га-
зетага СоагIапча-Юрта культура 
ЦIен кулгалхочо КIориганаькъан 
Лейла

«Дешархошта дайзар вай 
мехка дIаьхий дола истори, 
культура. Царга бийцар респу-
блик хьаотташ цу наькъ тIа 
къахьегаш лаьтта нах. Даьхен 
хетаяь байташ йийшар бера-
ша геттара хозахеташ.

Иштта дIакхухьа кхетаче 
берий шоай мехкацара хоза 
уйлаш сомайоах, къаман ис-
тори, цун наькъаш довзийт. 
Таханара ГIалгIайче лаккха 
айяь машара байракх йолаш 

ГIалгIайченах 
дийцар дешархошта

доккхача дикашка гIа боахаш 
йода регион я.

ХIаране декхар да цун 
сийрда кхоане лорае, беркате 
гIулакхаш доаржаде, вахар хо-

зача даккха тIехьа къахьега», 
— аьлар тха газетага кхета-
че вIашагIъеллача Курскенаь-
къан Маринас.

ГIазданаькъан Ахьмад

Правительства кулгалхо-
чун гIонча йолча Боканаь-
къан Эсета аграрно-продо-
вольственни политикахи 
Iалама гIулакхахи йолча 
комитета кулгалхочун 
гIонча волча Хамченаь-
къан Беланаца Назранерча 
№5 йолча ишколе кхетаче 
дIайихьар.

«ЛоархIаме къамаьл» 

яха Россе проект хьаллоа-
цаш берашца цар дийцар 
нана яхача доккхача дешах. 
Укх бетта тIехьарча кIиран 
дийнахьа дездеча наьна 
ден хетадаь дешархошца 
лоархIаме къамаьл хилар 
хьакимий. «Нана вай мас-
сане вахаре доккха совгIат 
да. Ший мел бола низ, безам 
дIалуш кхебу цо дезал. Де-
шархошца оаха дийцар 
мелла доккха дакъа дIалоац 
нанас хIара сага вахаре. 

Лакхерча классашка дешаш 
долча бераша хьоахайир 
тахан эггара эшажагIа йолча 
профессех лаьца тема.

Массанена ха ловр, ва-
хара никъ дIахьош малагIа 
гIулакх хержача бакъахьа 
да. Уж деррига хаттараш бе-
рашца оаха массе хана дув-
цаш латт. Берашцара був-
зам чIоагIагIа мел хул цар 
дага латтар ха аттагIа да», 
— аьлар Боканаькъан Эсета.

Берашца кхетаче дIайихьар

Коазой Мадина

ХIара бетта хьалхарчеи, 
кхоалагIчеи ерача дийна-
хьа республика юрта-боаха-
ма, кхачана министра Гаьге-
наькъан Мухьмада ший балха 
кабинете шоай хаттараш да-
хьаш шийна тIаба ловш бола 
бахархой тIаийцар.

Цу тайпара, укх лайчилла 

ЦIи йоаеш 
лелараш 
ханнахьа 
хьатIакхаьчар

Султыгнаькъан Йоакъап

МЧС хоам кхаьчар На-
зранерча Орджоникидзе 
оалача ураме цIи яьнна 
моттиг я аьнна.

Сиха кхаьчача 
оарцагIаухарашта дайра, 
ВАЗ 2110 оалача маше-
нах цIи яьнна. Даьла къахе-
таманца дIа-хьа яржа кхий-
надацар цIера, цудухьа сага 
човхам ца хулаш дIадийрзар 
из хатар.

Машен лотаялар бахьан 
тохкаш ба Iаьдала болхлой. 
МЧС болхлоша кхайкарал ду 
бахархошка! Боккъала а ло-
ралуш хила цIи ялар кхерам 
болча бахьанех!

Берданаькъан Лорс

«Россети Северный Кавказ» 
болхлоша, ГIалгIай Респу-
блика Назрановски района 
Iаьлий-Юртарча бахархошта 
тIехьар тIа низ тIатехар.

Из болх дIабихьар «Ингушэ-
нерго» ремонтни балхаш дара 
йолча программа юкъедоацаш.

Iаьлий-Юрта бахача наха 
даима а электроэнерги ца 
тоъаш нийслора, къаьстта Йов-

лой, Зязикова, Лермонтова ура-
мах бахача, электроэнерги лоха 
йолаш даима а латкъаш бар уж 
бахархой. ХIара дийнахьа хIана 
дац аьнна, электроэнергецара 
кхоачамбоацараш совдувлаш 
латтар, цхьайолча хана вIалла а 
свет йоацаш а моттиг нийслора. 
Оборудованена низ тIабодаш 
хулар 160 кВА чуйоагIача транс-
форматорни подстанцена 50 по-
требителаш кхоачаш хулар.

Цудухьа энергетикаша 
лаьрхIар из кхоачамбоацар 

юкъера даккха. Хьалхарча 
аргIах Магасски районни элек-
трически сетеша керда транс-
форматор оттабир 250 кВА низ 
чубоагIаш. ШоллагIча аргIах 
250 метр хургбола берзанбаь-
нна аьшкасаьрг а хийцар.

Керда оттаяьча оборудо-
ване таро хулийтаргъя наха 
лерттIа электроэнерги хи-
лийта а иштта керда баха 
Iоховшаш болча наха лерттIа 
ток дIакхоачашхургйола моттиг 
Iалашъе а. Цул совгIа хьалхагIа 

санна кхера ца везаш техноло-
ге оагIорахьа кхоачамбоацараш 
а нийслургдац«, - аьлар «Ингу-
шэнерго» филиала кулгалхочо 
ТIоаршхой Рамазана.

«Россети Северный Кавказ 
командагара сона чудессар-ат-
та хилар, гIулакха кийча хилар, 
новкъосталдара раьза хилар. 
Говзанчаша къахьег, из деррига 
а цар дегчура дика хеташ а ду. 
Из иштта долга со тешаш а ва», 
— аьлар Iаьлий-Юртахочо До-
схой Iумара.

ГIалгIайчен энергетикаша Iаьлий-Юрта 
электроснабжени тоайир

бетта кхоалагIча ерача дийна-
хьа аргIанара нах тIаэцаш вар 
из.

ДукхагIа дола хаттараш, юр-
та-боахама министра пресс-
служба яхачох дувзаденна дар 
чу Iе тхов кIийле ца хиларца. 
Юрта бахаш а болх беш бола 
нах ха безам болаш бар «Юрта 
болх беча наьха вахара хьа-
лаш тоадар» яха паччахьалк-
хен программа юкъеболхачар 

аргIа мичахьа кхаьчай. Иштта 
царна юкъе бар балха оттаде 
тхо аьнна бехкараш а.

Уж деррига хаттараш 
тIаийцар, царех доагIаш дола 
жоп а делар.

Ший нахацар къамаьл йи-
стедаьлча министра зийра 
юртхошцарча къамаьлах мел 
пайда боал, цу тайпара бола 
болх дIабахьаро наьха хьашташ 
довза а царца уж декъа а таро 

луш хилар.
«Дукхача шерашка цу тайпа-

ра болх дIабахьаро хьагойт на-
хаца уж тIаэцаш дIахьош болча 
балхо массехк кIоаргагIа дола 
хаттараш тахка таро хулийтал-
га, цул совгIа нахага ладийгIача 
хоалуш малагIа хаттараш 
хьалхагIа, малагIа тIехьагIа кхо-
ачашде деза», — аьлар аграрни 
боахама кулгалхочо Гаьгенаь-
къан Мухьмада.

ГIалгIайчен юрта-боахама министра бахархой тIаийцар

Зуламхочунна 
бехк бир
Султыгнаькъан Йоакъап

ГIалгIайче, вай доазол 
арахьара венача сага 
цхьан шера бехказа вала-
ра болх бе безаш кхелъ-
йир корта бохабу малар 
менна из машенаца 
воагIаш хиларах. Иштта 
диъ шера машенаца лела 
бокъо йоацаш а витав из, 
аьнна «Сердало» газета-
га хоам бир ГIалгIай Ре-
спублика Прокуратура 
пресс-служба.

«Назрань шахьара про-
куратура паччахьалкхен 
бехк беш хилар хьаллаьцар 
кхыча паччахьалкхе вахаш 
волча сага духьала, хIана 
аьлча цунна бехк бу корта 
бохабу малар а менна авто-
мобиль лоаллаш из варах», 
— аьлар тIахьожама боаха-
ме.

Судо тахкар, цу саго ка-
рарча шера Назрань ша-
хьаре, хьалхагIа корта бо-
хабу малар менна а волаш, 
машенаца воагIаш лаца-
рах уголовни бехктокха-
ме оттаваь из хинналага а, 
иштта цунгара машен лоал-
лаш хила йиш йоацаш бокъ-
онаш дIаяьхалга а, цхьа-
бакъда, цул тIехьагIа из юха 
а «Опель АСТРА» машенаца 
корта бохабу малар менна 
воагIаш вар. Из машена 
тIара Iо ваьккхар ДПС ин-
спектора Назранерча Мута-
лиева цIерагIча ураме.

ГIалгIай Республика Ма-
гассерча районни судо диъ 
шера кхы машен лоалар-
гйоацаш цунгара бокъонаш 
дIаяьхар.

Iарчакханаькъан Сали

Ширача замангара денз, 
хьадоагIаш да дешараи маь-
релаи юкъера дов. Нах  шин 
даькъа бекъ цар: цаIаш хул 
дешарца дукха чам боацаш, 
маьре баха ловш; вожаш – 
маьрело сабардергда аьнна 
хеташ, деша ловш. Царех 
дукхагIбараш малагIаш ба, 
кIезигагIбараш малагIаш 
ба сога оалалургдац. Бакъ-
да укх тIехьарча хана деша 
гIертараш дуккха дукхагIа 
хилча санна-м хеталу сона, 
хIана аьлча колледжашка, 
техникумашка, институташ-
ка, университеташка деша 
ухарех нонагIбараш мехкарий 
ба. Укхаза дагадох гIордаьнна 
эрсий кица: «Деша безам 
беце а, саг  йоалае чIоагIа 
лов». ГIалгIай меттала кица 
лехадар аз, «маьрел» яхача 
дешаца дIадолалуш; амма 
лаха аьттув баланзар. Бакъ-
да «дешар» яхача дешаца до-
лалуш кица-м корадир сона: 
«Дешар - заман къулба, дешар 
– заман тур». Мичча беса дале 
а, маьрелал дешар котдоалаш 
санна хет сона. 

Из вайна  хьахайтад  йоа-
занхой кхолламаша а. Маса-
ла, Малсаганаькъан АртагIа 
Оарцхос язъяьча «Салихьат» 
яхача пьеса тIа дукхагIа хе-
стадер дешар да. ЙиIий да, 
воккхагIвола воша цунга де-
шийта лаьрхIа бац, из маьре 
дIа а енна, шортта ахча хьаэца 
лерхI цар. Салихьатага-м хат-
тац цар, из никъ тIаэца раьза я 
е яц. ЗIамагIвола воша Мурад 
кердача заман саг ва. Цо тохк 
из дош: маьре яха ловш  йий из. 
Йоацилга хайча, ялхайтта шу 
даьннача ший йиший ираз ший 
караэц цо, къайлагIа араяь-
ккхе, шийца деша дIаюг. Юххе-
ра, пьеса чакхйоалаш, вайна гу 
дийша яьнна, лор хинна цIаена 
йоI, из болх бе йолалу шоай 
юрта хьайийллача больнице. Цо 
хержача наькъа раьза воацаш, 
цхьа саг вац, юртахой гIадбаха 

ба цо баьккхача толама. Укха-
за вайна гу, вахара никъ хар-
жар боккхача лоархIаме хIама 
хилар.  Нагахьа санна дас Эл-
бердеи вошас Лорсаи яхар даь-
даларе, елхаш-екаш лела езар 
цун,  дегагIоз йоацаш.  Дешар, 
Янданаькъан Жамалдас ший 
«Деша гIо, яхаш мо»  яхача 
байта тIа аьннача тайпара, «ва-
хара ираз, дунен сердало я». 
Из дика кхетадеш я аьнна хет 
сона Озанаькъан Ахьмада язъ-
яьча «ЙиIиг» яхача стихотворе-
не керттера турпал а. Дешар-
хо я из, таханара эзараш вай 
къамах бола йиIигаш санна. 
Амма из йоазув Iодийшача 
вайна хов, вахар мишта эрга-
даьннад тахан. Iуйрийна Ма-
гасе а Сурхо тIа а деша болха 
йиIигаш гу сона, бакъда царна 
тIехьара тIа яппараш еш, уж 
футтарбеш, саг хазац сона. 
Хувцаеннай зама, цар дийша-
ча дика хеташ ба дукхагIбола 
дай, цудухьа школашка, уни-
верситете машинашца шоаш 
дIакхувл цар уж. Озанаь-
къан Ахьмад ваьхача шераш-
ка кхувш баьхкача йиIигашта 
дуккха халагIа хиннад; мехка, 
наха, шийна накъавала безам 
болча сага деша дезилга 
боккхагIбараш дIакхетабе. Цу-
духьа хоз вайна деша йодача 
йиIига тIехьакхайкаш, цар деш 
дола тоам боаца къамаьл:

«Мел эргаяьлар хьо, зама, 
дIахьажал:

ЙиIигаш яхача деша кхы-
меттел!»

ЙиIиг, яхаш, бела а белаш, 
дIакхайкаш,

ПхьегIанхоша тIехьара тIаю 
яппараш...»

Цу заман чухьа а хиннаб, 
дешарца мара къаман сийле 
яккха йиш йоацилга кхетадеш 
бола нах. Нагахьа санна къа-
ман ший хьехархой, лораш, 
Iилманхой, журналисташ, 
гIишлонхой, хьаькъалаш дола 
ахархой ца хуле; мишта, сенца 
яккха еза из сийле? Цу хIамах 
дика кхеташ хиннав аьнна хет 

сона поэт. Цудухьа аьннад цо 
бухсоццаш ше аьнна дешаш:

«...Совца, совца, ма чувхае из 
йиIиг!

Сом беркате лургболаш да 
из зизилг;

Ший йижарашта лелае хьал-
хале

Ма йодий из цу сердалон 
школе».

Вайна хеталу, карарча хана 
йиIигаша дийшача дика ца 
хеташ, саг хургвац аьнна. Укха-
за а сел геттара тоаденна лат-
таш дац вай къаман гIулакх.  
Цхьабола дай нийслу, шоай бер 
школе ца ухийташ. Цига доде, 
цун сий Iодожаргдолаш санна. 
Иштта вар Ведажанаькъан Ахь-
мада «Шелбенна кхуврч» яхача 
романа керттера турпал Сар-
дал. Iа гале чу йолле а, во оамал 
йола йоI шийдар ца кхостади-
ча Iергьяц. Иштта хила а хул цу 
романа тIа, цIагIара ара ца йо-
алаш ягIа Мадина. Дас аьннар 
деш, айхье йоI я аьле хеталу из. 
Бакъда дIахора цун гIулакхаш 
дайзача, из кегаенна саг йолга 
гучадоал. Вешта, цу тайпара 
ца хилча йиш а яцар цун. Хьаь-
къал, де дезар фуд хар, де цаде-
зар фуд хар дешарца Iомаду. Из 
дешарах хIама ховш яцар. Цу-
духьа атта Iехаелар,  маьре яха-
лехь йоI йоацаш йисар. Цуду-
хьа укхаза ала безам ба са: саг 
ше хьаваьнначара хул. Цун да 
а вацар воча хIамах къахкаш, 
дулх дохкаш ше латташ, цхьа 
кхалсаг хоз а енна, из йолча ва-
хача шийна еттийтар цо. Нага-
хьа санна эздийча даьца-наь-
наца кхийна йоI из яле, деша 
йоде а балха йоде а, цо шийх 
гIалат доаккхийтаргдац. Соца 
дешаш хиннаб дуккхача тайпа-
ех хьабаьнна мехкарий, бакъ-
да ларал тIехдаьнна хIама цар 
даь бIаргадайнадац сона уни-
верситете даьккхача пхе шера. 
Уж тхоца юртбоахама балхаш-
ка (комсаш чуэцаш) хилар мас-
сехк шера; Жайрахьа багахбув-
цам гулбеш а хилар бIарчча 
кIира, общежите бахаш а хилар 

пхе шера. Царгара гIалат долаш 
хIама довнзар тхона, цу тайпа-
ра хIама дайча, тхона цох йок-
кха вас а хургьяр. Цудухьа дай-
ноаной кхера безаш, хIама дац, 
йиIигаш деша гIерташ хилар. 
ЦIагIа Iомадаьр мара лела-
дергдац цар, арахьа дIабахача 
а. Школа яьккха боаллаше а, 
уж маьре бахийта гIертар сов 
нийса а хетац сона. Цкъа-дале, 
наьха цIагIа дIачуйодача йоIа 
ха ма дезий ший фу леладе деза, 
мала леладе деза. Сел зIамига 
йолаш маьре йодача йиIига 
фу ховргда? Сога хаьттача, цу 
кIалхарча фусаме цхьаькха де-
залхо тIакхетар мо хIама хул 
цох, шоайбараш санна кхаба, 
лелаве, хьехам бала безаш хул 
керда тIавеначун а. Цудухьа 
ший йоI сихагIа цIагIара «ара-
яккха» гIертар а нийса дац. 
Иштта маьре ухийтачарна 
юкъе нийслу, кIоарга хьаькъал 
дола дешархой, дIахо а царга 
дешийтача  йоккха говзал йола 
лораш, хьехархой, паччахьалк-
хен болхлой, артисташ хила 
тарлу царех. Цу тайпарча бера-
га цадешийтар зулам да. Цкъа-
за нийслу деша дагIача нускал-
га, дешара хьадала, яхаш  бала 
бахьаш йола моттигаш. Дешар 
дIахо ца дешийташ а хул, маьре 
яхачул тIехьагIа. Дукха хин-
най вай къаман вахаре цу тай-
пара моттигаш. Сона йовзар 
цхьа йоI, цун тайпан цIи йо-
аккхаргьяц аз, цунна шийна а 
маьр-цIаьшта а вас хила тарлу 
цох. Медколледже дешаш, цу 
гIулакхах дика лоархIаеш яр 
из, хIана аьлча школе а дика 
дешаш чакхъяларах. Маьре 
дIаюгача хана, даьша аьннад, 
йиIиг дешаш я, дийша яллал-
ца сабарде. Бакъда вокхар уж 
тешабаьб, цунга дIахо деший-
таргхиларах. Юххера а цох 
хиннар: дешара хьа а яьккха, 
цIагIа Iохоаяьй. Дас-нанас итт 
шера къахьийгад, цунга де-
шийта гIерташ, цох  бухсоц-
цаш хьахиннар вайна гуш 
да. Иштта кхел цун хургйий 
хайнадаларе-м, вIалла школе 
ца ухийташ, цIагIа йоагIае мара 

Дешари маьрели

ГIалгIайче 
антитеррори-
стически 
кхерамзленна 
ученеш 
дIайихьар

Берданаькъан Лорс

Ученеш дIаяхьара болх 
в I а ш а г I б е л л а р а ш к а 
ладийгIача, хьалхар-
ча аргIах Чоалхане Хьал 
этта хилар гуш болча 
наха, дIачIоагIде деза 
хIама гучаяьнна хила-
ра иштта из хоам баь вола 
саг а. Цул тIехьагIа ур-
хален кулгалхочунга из 
хоам дIакхачийта беза кхы 
дIаходар а.

Из деррига хьалхадаьккхар 
дешархошта иштта Илдарха-
ГIала №5 йолча шахьара иш-
кола хьехархой коллектива а.

Из болх дIабахьара ба-
хьан дар, нагахьа санна чоал-
хане хьал этта моттиг нийс-
лой а дешархошта а хьехар-
хошта шоай де дезар ховргдо-
лаш терроризма кхерам юха-
тохара.

Иштта вIашагIбеллача 
балха дешара кхуврча гаьнна 
доаццаш, дегабуам бергбола 
хIама гучаяьнний аьнна отта-
даьдар.

М е р о п р и я т и 
вIашагIъеллараша яхачох, цу 
юкъе дакъалоацаш мел хин-
нараша хьагойтар шоаш дика 
кхеташ хилар, хьалхарча 
аргIах де дезачох, сихха данза 
даргдоацар къоаста а деш, из 
хьадара бола болх цар дика 
кхетабеш хилар.

Йоккхача 
Ачалкхе керда 
ишкол хургья

Султыгнаькъан Йоакъап

Керда ишколаш йот-
тара болх ма дагга-
ра дIабодаш ба вай ре-
спублике. Дуккха бераш 
чуэца кийча йолаш, та-
ханарча хано дIадеххача 
тайпара тIехьа баьнна-
ча кхоачамца кийчъяь я 
керда ишколаш.

Йоккхача Ачалкхе тоа-
беш латтача дешара кхувр-
чо кастта ший кара чуэцарг-
да 720 бер.

«Цу юрта бахача наха юрт 
йоккхи, бераш дукхеи хила-
рах геттара доккха совгIат 
да керда ишкол хилар. Болх-
лой тахан тхов чIоагIбеш, 
кораш дIаоттаде деза мот-
тигаш нийсъеш, чура бал-
хаш деш боахк. «Дешар» 
яхача къаман проекте гIолла 
дIахьош бола из болх лакха 
тIахьожам беш чакхбоак-
кхаш ба».

мича езар; ноанал, шанта лела-
де Iомаеш. Къаьстта цу тайпа-
ра къовсам лоаттабе болалу 
маьр-цIай артиста никъ хер-
жача нахаца: иллиалархо, те-
атра актёр хила гIертарашца. 
Нагахьа санна  йиIий цу 
лостамагIа йоккха говзал яле, 
къаман сий доаккхаш дIагIорг 
ма йий из, фуд цига водар. 
Дика иллиалархо йоI йолча 
хана гуш хул, наха салоIам 
беш, сапаргIатадоаккхаш хул. 
Маьре ма яххинге, яй дIайоал, 
мича яхар ца ховш. Сога хаьт-
тача, ийрча гIулакх да цу тай-
парча наха сунт деттар. Иштта 
моттигаш а нийсъеннай вай 
къаман юкъе. Москве консер-
ваторе деша ягIа йоI маьре 
йигай, тIаккха из дешар хьа-
яьлча бакъахьа хеташ хиннаб 
маьрцIай. Хьаяьккхай. Кастта 
къона дезал бох. ШозлагIа цига 
деша отта езаш хул иллиалар-
хо. Хьовзам ба-кх из, боккха 
хьовзам.

Цкъа телеперадачага хье-
жаш вагIаш, «Зокх» яхача 
цхьанкхетара актрисайга Кхо-
артой Зарайга ладийгIар аз. 
Маьре яхачул тIехьагIа дийшад 
цо. Зарас яхачох, цун дешарах а 
вахарах а кегар хургболаш хин-
наб, нагахьа санна цун фусам-
да а цунца цхьана деша вагIаш 
хиннавецаре. Кхыча дешашца 
аьлча, уж цхьана хиннабеца-
ре, е дешара хьаяла езар цун, 
е дезал бохаргбар. Ийрча хIама 
да. Йоккха говзал, начIал йолча 
мехкарашта из хIама гуш хила 
деза, шоаш маьре дIабахале. 
ДIахо хургдар гуш а цунга 
хьежжа шоай вахара никъ 
нийсбеш а хила беза уж.

Аз 22 шу даьлча саг йоа-
лаяьй. Сол цхьа шу зIамагIа 
яр сона йийха йоI. Из деша 
ягIар, цхьа шу совгIа ха йисаяр 
цунна ашарий училище яккха. 
ВIалла новкъа доацаш, ший 
дешар дIачакхдаккхийтар аз 
цунга, маьре еначул тIехьагIа. 
Цул совгIа заочно универси-
тет а яьккхар цо, тхо цхьа-
на дахача юкъа. Цига дешаш 
из йолаш а сайна могаш дола 
гIо-новкъостал дир аз. Дешар 
хьаькъал да, яьхад вай даьша, 
из Iомаде гIертача сага духьа-
ле е мегаргьяц. М. Ломоносовс 
аьннача дешашта юкъе да, 
деша ловш вола саг, кхымет-
тел даьна а духьалвала мегарг-
ва, яхараш. Уж мишта кхетаде 
деза аьлча, да дIакхетаве веза 
е ше кхета веза, деша гIерташ 
хиларца зуламах хIама доацил-
га. Из хьалхадоах вайна халкъа 
кицаша: «Дийша саг цIаккха 
вовргвавц», «Дешаро хьаькъал 
совдоаккх».

 Цхьабола мехкарий-м шоаш 
а хул, шецца хьалбалале, маьре 
баха раьза. Цкъа урок луш во-
аллаш, хIама ца Iомадеш, хьае-
наяр са цхьа дешархо.

-Деша хIана дешац Iа, яха ма 
езий хьа, болх бе ма безий. Фу 
дергда Iа йоккха хилча? –аьлар 
аз цунга.

-Со-м гIоргьяц балха, - дар 
сона хеза жоп.

-Мича гIоргья хьо? Школа 
яьккхача пенсе яха-м яллац 
хьо? – хаьттар аз.

-Яллац, -аьнна, из дош, кхы 
дашха ца доашхаш, дитар цо, 
аз айса кхетадергдолаш. Вешта 

аьлча, ше маьре гIоргхиларах 
а мара ше кхаба езаш хила-
рах а со кхетавир цо. Цу тайпа-
ра мехкарий а кIезига бац вай 
къаман.  

 Укхаза дагадох сона, Наьса-
рен района цхьан юрта хиннад 
яхаш, сайна дийца хIама. Цхьа 
дешархо хиннай, школе хьа ца 
йоагIаш, цIагIа ягIаш. Хьехар-
хо наIарга яхача, тIаювха хIама 
яц, аьле, юхаяйташ хиннай. 
ТIаккха цунна барзкъа а кога 
тIа ювха маьчи а ийца, кечъя-
ьй из хьехархочо. Ше дика кеч 
ма йинггехь, вож едда маьре 
яхай. Кхыча дешашца аьлча, Iа 
фуннагIа дой а, дешарца уйла 
хиннаяц цун, маьрелца мара.

  Маьре-м яха еза, бакъда 
шедар ший ханнахьа де деза. 
ТIехьадисача маьрелах фу хул 
дика хьахайтад Патанаькъан 
Султана ший цхьан дувцар тIа. 
Деш вай, «Кхо ха» яхаш да из:

« МаIача сагага кхо ха йоагIа.
Хьалхара: «Мала я сога 

йоагIаргйоацар?»
ШоллагIа: «Мала я сога 

йоагIаргьяр?»
КхоалагIа: «МоллагIа а бе-

башха яц».

Кхалсагага а йоагIа иштта 
кхо ха.

Хьалхара: «Миштав из?»
ШоллагIа: «Малав из?»
КхоалагIа: «Мичав из?»
 
Цудухьа, цу тIеххьарча 

йиста тIа дIатIаоттале, де деза 
маьрел а.

Цхьаболча мехкараша, наха 
яхачох, дикагIа маьре бахар 
духьа деш.  Уж бегаш ба е 
цIенхаш ба сона хац, бакъда 
сона хезад университета къа-
ман отделени (гIалгIай мотт, 
литература) яьккха мехкарий 
вогI кхувл маьре, доазол ара-
хьарча халкъий меттай факуль-
тет яьккхарел. Бегаш бале а, 
цIенхий юхьигаш-м я царца. Цу-
духьа гIалгIай мотт, литерату-
ра хьехаш бола хьехархой хила 
гIертараш кIезига хул йоах, цу 
факультете вIалла конкурс а 
хилац. ХIанз миштад хац сона, 
со цига деша оттача шера цхьан 
моттиге пхи саг волаш, йоккха 
конкурс яр. ДукхагIбараш мех-
карий а бар, сона ховчох, уж 
берригаш маьре а бахаб. Наьна 
мотт ховш нускал хилар-м ираз 
ма дий, наьна мотт хойя, наьха 
мотт а ховргба цунна. Из нийса 
дац. ЙоI дукха езаш вола саг 
хьежа везац, цо фу дешар дий-
шад, из фу болх беш я. Беза-
ми дешари цкъаза тарлуш а 
ца тарлуш а хул. Сона вовзача 
цхьан зIамигача сага, кхымет-
тел школа а яккханза йоI йо-
алаяьяр. ХIана? Шийна езан-
даь. Безам, цкъа дIабоале, юха 
хьахургбац; хIаьта дешар-м 
мичча хана а деша йиш йолаш 
да, эрсий кицо ма аллара. Цу 
зIамигача сага, машенаца 
кхыча гIалий тIа дIа а кхувлаш, 
дешийтар ший фусам-наьна-
га. Цар дезала хIама из бахьан 
долаш мелдаланзар, кхы тIа а 
чIоагIделар. Цхьайолча хана, 
хаза тарлу, «бусалба дешар», 
«кераста дешар» яха дешаш. 
Бусалба дешар яхилга фуд хов 
вайна. Кераста дешар харца-
хьа кхетаду цхьаболчар. Кера-

ста дешар малагIа да? Нагахьа 
санна хьо мозгIар хила безам 
болаш, киназа чу болх бе уйла 
йолаш хуле, из кераста дешар 
да. Цига денз дIаийккхачох, 
дунен дешар да ала деза. Эрсий 
мотт хар, колледже е универси-
тете дешар сагах кераста хьа-
веш дац. Цун вахар аттача до-
аккхаш да, цул совгIа дика 
дийша, говза болхло хуле, цох 
пайда бала тарлу дуккхача мот-
тигашка а дуккхача наха а. Вай 
Пайхамара, (Даьлера салам-мо-
аршал хилда цунна) моллагIа а 
дешар деша яьхад, хIана аьлча 
цунга гIолла Iомаду хьаькъал. 
Цудухьа саг деша гIертар бу-
салба е кераста динца дувза-
де гIерташ бола нах нийса бац. 
Сона дика дагавоагIа Наьсар-
Керте ваьха Iарчакханаькъан 
ИбрахIим-молла. Из бIаргаго 
а ираз хиннад са. Цун шаккха 
воI, лакхара дешараш дийша 
а Шолжа-ГIалий тIа хьакимаш 
болаш къахьегаш а, хилар. Из 
харцахьа даларе, дас могадерг-
дацар царна дешар а гIулакхаш 
тIа хилар а. Цун къонгех хьа-
баьннараш а ба дийша, шо-
шоай моттигаш бакъахьарча 
тайпара лелаеш. Цу хьакъе-
хьа аз шийга деннача хаттара 
жоп луш, Сурхо тIарча кертер-
ча маьждига имама Баркинхой 
Iаддал-Хьамида аьлар, бусал-
ба ди кагий нахи мехкарийи 
Iилмаш Iомадара тIахьехаш а 
из могадеш а ба, аьнна.

 Нагахьа санна цхьайт-
та класс яккхале беррига вай 
йиIигаш маьре дIателаре, дукха 
хIама эшаденна хургдар вай 
къаман. Вай хургьяцар про-
фессор, филологически Iилмай 
доктор Оздой ГIайре Фирюза, 
тахан мехка столице Магасе 
ба цун цIи лелаеш бола урам. 
Иштта вай хургьяцар Россе 
заcлуженни артистка Янданаь-
къан Тамара, Россе заслужен-
ни лор МутаIаланаькъан Зури-
хан, ГIалгIай а нохчий а респу-
бликай заслуженни артистка-
иллиалархо ГетагIазанаькъан 
Iайна, Москвера консерватори 
яьккха йола оперни иллиалар-
хо Янданаькъан Хьава, Россе 
унахцIенон министерствон ака-

демика Е.И. Чазова цIерагIча 
ФГБУ НМИЦК керттера Iилман 
болхло, кардиореабилитацех 
йолча отделене кулгалхо, ме-
дицински Iилмай кандидат Ов-
шанаькъан Аза, журналист, 
«Сердало» газета керттера ре-
дактор Курскенаькъан Хади, 
филологически Iилмай док-
тор, Iоахарганаькъан ЧхьагIа 
цIерагIча Iилма-тохкама инсти-
тута кулгалхо БIарахой Нина, 
кхыбараш. Вай къаман ба эза-
раш хьехархой-кхалнах, лораш, 
инженераш, Iилманхой. Дийша 
нах ба уж, атта долаш дийша-
дац цар, шоай яхь йоландаь 
дийшад. Цудухьа тахан цхьан-
на мотте цIийдала, эхь хета 
дезаш дац вай къам, дийша 
а хьаькъал дола а кхалнах 
кIезига хиларах. Аз-м доак-
кхал ду цох. ХIаьта маьрел де-м 
кхувргда, дийшачул тIехьагIа а. 

ХIаьта а вайна хеттача тай-
пара дика латтац укхаза дув-
цаш дола гIулакх. Лакхе хьо-
ахаваьча Баркинхой Iаддал-
Хьамидага хаьттар аз:

- Фу аьннад бусалба дин 
чухь, йиIигаш йизза школа як-
кхале маьре ахийтарах лаьца?

-ШарIий бокъонах йиIиг 
пхийттара яьлча маьре яхийта 
бокъо лу. Бакъда сона сайна а 
бакъахьа хетаргдар цар дIахо 
дийшача...

Дийша а болаш, балха а 
болаш,  хьакхелла дезал а 
чIоагIагIа хургба аьнна хет 
сона, хIана аьлча сагагара деха 
ца дезаш, шоашка хургда царга 
шоаш Iалашбергбола хIама. 
Из а лоархIаме да цхьа дезал 
а хинна вIашагIкхетача маIача 
сагеи  кхалсагеи вахаре. ХIаьта 
а оалаш хоз, кхалсаг декха-
рийла яц болх бе, маIа саг ва 
напагIа тIада дезар, массадолча 
хIаманца фусам-нана Iалашъе 
езар. Цу тайпара таронаш мас-
сайолча фусамашка я аьнна 
хетац сона. Министрий истий 
а райкома секретарий истий 
а хиннаб, сона дагадоагIаш, 
къахьегаш. Вахаре дукха эш, 
хьаmнала къахьегаш йоалла 
кхалсаг а сий долаш хиннай,  
ширача хана денз.

Мобилизовани 
наьха 
дезалашта 
гIо дергда
Султыгнаькъан Йоакъап

Украинерча тIема юкъе 
дакъа лоацаш болча 
наьха дезалашта гIо 
дара оарцагIабаьннаб 
лакхера хьакимаш. 
«ГIайлгIайчен Прави-
тельствас цу наха нов-
къостал дара гIулакх 
тIахьожам беш дIахьош 
да. Царна тергда еди-
новременни оалаш дола 
ахча, гIо дергда комму-
нальни оагIонцара ахча 
дIателара. Тахан из 
новкъостал къаьстта цу 
наха геттара эшаш да», 
— белгалдир региона 
кабмине.

Хала таро йолча деза-
лашта, цхьаь бахача наха 
дала оттадаь ахча 5000 
сомагара 10 000 сомага 
кхоачаш да. Цу юкъе бол-
хача наьха спискаш ер бутт 
чакхбоалаш дIачулургья 
региона финансови кхувр-
че. Цул совгIа, мобили-
зованни наьха цIагIарча 
цхьан сага цIенах тела ахча 
50% кIезигагIа оттадерг-
да, — из хул 18 квадрат-
ни метр, коммунальни 
оагIоно дIалоацаш долча 
ахчанца а гIо дергда. Из 
деррига довза йиш я къа-
хьегамах йолча министер-
ства сайте гIолла. «Тахан 
латтача эггара чIоагIагIа 
цу мугIарерча нахага хьажа 
деза вай.

Шоашта эшаш долча 
хIаман гIо деха а, 
моллагIча хаттара жоп ха 
а аьттув бала беза цу наха. 
Оаха тхоашта могар дерг-
да цар гIулакхашка хьо-
жаш», — аьлар къахьега-
мах йолча министерства 
кулгалдеча МутIалнаькъан 
Хьажбикара. Телеграм-
мерча цар чат-боте гIолла 
ха йиш я лоаттадеча нов-
къосталах дар. Цу юкъе 
да болх-моттиг лахар, бе-
рашта ахча далар, бераш-
та салаIа, дарба де мот-
тигаш Iалашъяр, юридиче-
ски оагIонцара новкъостал, 
иштта кхыдараш а.

Хьалха оаха хоам баь-
бар, региона къаман фон-
дерча ахчах Украинерча 
вай мехкхошта гуманитар-
ни новкъостал даьд аьнна. 
Массехк тонн буъа кхача, 
молхаш, барзкъаш, кхыда-
раш кхаьчад цига.

Iарчакханаькъан Сали

Укх деношка Сурхо тIарча 
ийс шера дешача школе 
вена хилар юртарча доккха-
ча маьждига имам Баркин-
хой Iаддал-Хьамид. Цига 
хинна къамаьл цIенхаштача 
дешашта хетадаь а тахана-
ра дешархой воча хIамах 
лорабеш а дар. Корта бо-
хабу малар мелар, гIаьле 
увзар, наркотик йоаллача 
хIамаех пайда эцар мел къа 
долаш, бусалба дино хьара-
ма даь хIамаш да дийцар 
имама ялхлагIча-ийслагIча 
классашка дагIача бераш-
та. КIеззига а царех хьок-
хавеннача сага, къематдий-
нахьа жоп дала дезаргда, 
аьлар цо. Къаьстта а теркам 
тIабахийтар цо насвай ле-
лаярах, дегIа онк совдоак-
кхаш дола тикашкара хиш 
меларах хьадоалача зула-
машта. Кагирхоша шоай 
унахцIено кIалъют, цу наь-
къаца бе-бе лазараш хьедеш 
нийслу. Цхьабараш, кхийна 
дIаэттача дийнахьа, шоай 
дегIамаш кIалдуташ, ва-
харцара къаст, хIана аьлча 

Дешархой болча венав 
юртара имам
Сурхо тIарча ийс шера дешача школе хиннача вIашагIкхетарах лаьца

В соответствии с Законом Российской Федерации от 26 июня 
1992 года № 3132-1 «О статусе судей в Российской Федерации» 
Квалификационная коллегия судей Республики Ингушетия объ-
являет об открытии вакантной должности судьи Магасского рай-
онного суда Республики Ингушетия.

Заявления и документы, перечисленные в пункте 6 статьи 5 
вышеуказанного закона Квалификационной коллегией судей Ре-
спублики Ингушетия принимаются с «24» ноября 2022 г. до 18:00 
ч. «14» декабря 2022г.

Обращаться по адресу: г. Магас, ул. К. Кулиева, д. 6, Управле-
ние Судебного департамента в Республике Ингушетия к секрета-

рю квалификационной коллегии судей Республики Ингушетия – 
Джаниеву М-Б.О.

Последний день приема документов – 14 декабря 2022 года. 
Заявления и документы, поступившие после указанного срока, к 
рассмотрению не принимаются.

-----------------------------------------------------------------------------------
Утерянное свидетельство об окончании водительских курсов 

категории «В» №770400083280, свидетельство об окончании во-
дительских курсов категории «С»  выданные ГБПОУ «Политехни-
ческий колледж» г. Назрани в 2019 г. на имя Бекмурзиева Адама 
Борисовича, считать недействительным.

Шолжа-пхьерча района 
газета корреспондент йолаш 
къахьийгача  ТIумхой Ахь-
мада Лейлай вахара никъ 
хаьдар. Цун цIагIарча наха-
ца из йоккха гIайгIа, саго-
то екъаш ба «Сердало» газе-
та болхлой.  Дог цIена, сийр-
да уйлаш йолаш, дика саг 
яр Лейла. Шийна ховр массе 
хана декъа кийча яр из бал-
харча новкъосташца, газет 
дешарашца. Ший тайпара 
йIовхал хоалуш яр цун ста-
тьяш. Дала гешт долда цун! 
Дала къахетам баьрех хийла! 
Даькъала йойла из ше Кхел-
лача АллахIа!

наркотикашца шоай вахар 
дийза нах дукха ца бахан-
даь.

Хьаьнала къахьегам, дика 
хIама дар мел деза лаьрхIа да 
дийцар вIашагIкхетаре. Сага 
даь цхьа дика хIама ворхI 
бIаьннега кхоачадергда ше, 
аьннад йоах Дала. Цудухьа 
дикадар кхоллаш а наха юкъе 
доаржадеш а ваха веза саг, ше 
дунен чухь йоаккхача хана. 
Цу гIулакха, зIамига волча 
хана денз, дика оамал, хоза 
гIулакх Iомаде деза. Даим да-
галоаттаде дезарех да да-нана 
лархIар, цар юхь яр. МоцагIа 
Пайхамарá (Даьлагара салам-
моаршал хилда цун) тIавенав 
йоах цхьа зIамига саг, гIоазот 
дийхка вала безам бар са, 
аьнна. Даьла Элчано хаьттад 
йоах, да-нана дий хьа, аьнна. 
Уж цун долга хайча, царга 
хьажа, из да хьона гIоазот, 
аьннад йоах зIамигача сага-
га. Нана мел еза лаьрхIай, да 
мишта лархIа веза дийцар 
имама. Эггара хьалха лархIа 
везаш вола саг малав хаьт-
тача, вIаштта кхозза нана я 
аьнна белгалдаьккхад дин 

чухь, тIаккха мара да лархIа 
аьннадац. Мел хоза гIулакх 
шийх доаллаш яле а, даьца-
наьнаца во хинна тIехье ялс-
мала яха йиш яц, уж ши саг 
къинтIера ца ваьлча. Да-нана 
дIадаьлча, шоллагIча аргIагIа 
лархIа везаш, сий де дезаш 
вола саг хьехархо хилар бел-
галдаьккхар. Укх тIехьарча 
хана, цхьаболча дешархош-
та а даьшта-ноаношта а диц-
луш латтарех да, хьехар-
хочунца эздел лаца дезаш 
хилар. Цу тайпара бераш хье-
хамга ладувгIаш хилац, цар 
цIагIарбараш школе хьабий-
хача, шоай бер фу деш да 
хьажа хьабахка ловш хилац.

Дешара хьакъехьа а къа-
маьл хилар укхаза. Эгга-
ра хьалха дин Iилма Iомаде 
дезаш хилар белгалдаьккхар 
дешархой болча хьоашалгIа 
венача дин викало, цул 
тIехьагIа дунен дешар а тайп-
тайпара Iилмаш а довза де-
зилга хьоахадир. Дунен 
дешар дешаш ца хилча, наха 
ховргдац лерттIа ялат дIаде, 
шоай мохк лорабар духьа, 
герз хьаде, вахача моттиге 
эша кхыдола гIирсаш кхол-

ла. Иштта лоархIаме да бе-бе 
метташ довзаш хилар, уж 
дувца хар.

Имама берий теркам 
тIаэзарех дар терроризм, экс-
тремизм яха дешаш а царца 
дувзаденна ийрча гIулакхаш 
а. Иштта бусалба нахага а 
моллагIча дикача сагага а 
товш дац интернета гIонца 
гойташ дола во хIамаш, царга 
хьежар а хьарама да.

ВIашагIкхетар чакхдоа-
лаш, имама жоп делар гулбен-
нарий хаттарашта. Масала, 
царех дар ийс класс яьккха 
боаллаше, йиIигаш маьре 
ухийташ хилар. Цу хьакъехьа 
имама аьлар: «ШарIий бокъ-
онах, йиIиг пхийттара яьлча 
маьре яхийта мегаш я. Бакъ-
да сона-м царга дешийтача 
бакъахьа хетар...» Иштта дий-
цар бераш школе аха беззача 
боараме хьа ца ухаш хиларах, 
дешар юкъахдуташ хиларах. 
Хьехархоша дийхар имама-
га, маьждиге ухача цар даьш-
ка рузбан дийнахьа къамаьл 
дар, бераш цIагIа ма доагIаде, 
аьнна. Дешархошца сурташ 
даьхар школан хьаьшо.

«СПИД» 
кхуврчера 
лораш шоай 
болх дIахьош ба
Берданаькъан Лорс

«Иман» оалача реабили-
тационни кхуврче баха 
хилар Спид яхача лаза-
ра духьала тIом лоат-
табу лораш. Уж бийха-
бар цу моттиге дарба 
деш болча наха лекцеш 
еша, Спид яхача унзар-
ча лазарца дувзаден-
нараш керда даха. Нар-
котик яхача дохьажах 
хьокхабеннараш ба эгга-
ра чIоагIагIа цу лазаро 
лаца йиш яраш.

«Иман» яха реабили-
тационни кхуврч укх шера 
аьхки хьакхеллар вай мехка. 
Назране йоаллача цу мот-
тиге эггара хьалха кхаьчаб 
лораш. Уж тайпара дарбан-
чеш вай республике хIара 
денна хьаелаш латтаро хьа-
гойт, наркомани яхача зу-
ламо лаьцараш кIезига бо-
ацалга. ГIадвугаш да, цамо-
гаш хиннараш шоаш дарба 
де безам болаш хилар. Цу 
зулама духьала дов лоат-
тадераша хьайилай дарба 
эшачан гIо де мотигаш.

Наркомани йолча ВИЧ 
инфекци а хул. Цхьан зула-
мо шийна тIехьа цхьаькха во 
дахь. Из во ца даржийтара 
оарцагIдовла деза вай дер-
ригаш. Гулбеннача лора-
ша дийцар, ерригача Россе 
ВИЧ/СПИД мелла чIоагIа 
даьржад. Эггара хьалха из 
дош довзачун хаттараш 
дукха хул. Иштта хилар цу 
дийнахьа. Спид кхуврчерча 
болхлоша Хьоашалнаькъан 
Данас, Арапинаькъан Та-
марас даьшхар цар массане 
хаттараш.

Кхетаче йисте йолаш 
массане ВИЧ инфекци, ви-
русни гепатит дий хов-
ргдолаш цIий дIачуделар. 
ХIаранена бIехача инфек-
цех, Спидах мел дараш 
дувцаш йола памяткаш 
дIайикъар.

Къоахка 
гIаьнаша 
хоам бу гуйре 
кхаьчалгах 
Султыгнаькъан Йоакъап

100 сагага хаттараш 
деш «Сердало» газетас 
дIабихьача белхо хьагой-
тар, дукхагIа болча бахар-
хоша боккъонца йолча гуй-
ран белгало клен яхача 
гаьна гIанашца теркал елга.

МалагIча бесо ше марра 
кхаьча гуйре хьахьокх яхача 
хаттаре нах бекъабелар. 70% 
бахархоша дийцачох, гуй-
ран боккъонца бола бос 
IажагIъденнача клена гIанаша 
хьахьокх, 30% наха тов, клена 
гIанаш цIе хилар.

Гуйран еррига хозал цу тай-
парча, цIе лестача гIанаша 
тоаю аьнна хет царна. Белгал-
де деза, экологически проек-
таш дIакхухьаш клен яха гаь-
наш вай республике кастт-
кастта дIайогIалга.

Ахкан хана сенна бос тайна, 
наьха дегаш хьесташ хул из га 
гурахьа а.

Султыгнаькъан Йоакъап

Дийца варгвоацаш цхьа тама-
шийна хоза да вайна гонахьа-
ра Iалам. ДIа-хьа хьежача вай 
зув тайп-тайпара баьцаш, оал-
хазараш, хьайбаш. Цхьан хана 
геттара чIоагIа ловра сона цхьа 
дика кинош даха наьха коашка 
лелача хьайбаех.

Цу деша уйла кIезига ечун-м 
дош хетаргдац цу гIулакхах. 
ХIанз фуд укхо дувцар, малав 
цIагIарча хьайбашца бала болаш 
аьнна хеталургдараш дукха 
хургба. Бакъда, цу хIамашца 
сакъердлуш, цар хьал дика 
Iомадаьчун геттара хоза хетарг-
да циский, гIажий, устагIий, бе-
жана вахар хьахьокхаш кино 
дайча. Уж леладеш вахачун ва-
хара никъ а ший тайпара хул... 
Цу мугIарерча наха дика хов го-
нахьара Iалам, цунца дувза мел 
деннараш лархIа, лораде.

Цу гIулакхо дог дIаьхий деш 
бах уж нах. Цхьацца бахьанаш-
ца са аьттув баьланзар лаьттар 
кхоачашде, бакъда, массе хана 
уж зувш йола оамал дегIаца 
йисай. Сога хаьттача вай вахар 
хозду цу Дала кхеллача берка-
теча хIамаша. Назранерча пруда 
юхе вагIаш зув, цхьа зIамига 
маькха бод къувсаш йоахка ма-
сайтта зIамига дийна хьамил-
гаш.

Царна бIарахьежаш уйла ю, 
укх лаьттан тIа хIара са доала 
хIама малха кIалара ший моттиг 
лорае гIерташ я-кх аьнна. Сага 

БIаргадайнар лорадар
Вай мехкара Iалам тамашийна хоза кхеллад Дала

Редакце почтера

Баркал хьона, 
дика лор!

Моаршал да шуга, 
«Сердало» газета болхлой!

ТIема деной, къахьегама 
ветеран вола Ясиев Б. И. ва 
шуга яздер. Сона чIоагIа лов 
шун газете гIолла доккха 
баркал ала, хам баь варгво-
ацача цхьан дикача лора. Из 
ва лорий Iилман кандидат 
волаш ерригача республи-
ка дика вовзаш вола лор Че-
мурзанаькъан Мусай воI Ги-
рихан. Са цIен нана могаш 
йоаца дукха ха я. МоллагIча 
хана ди, бийса ца къоаста-
деш тхона оарцагIа воагIа из 
дика лор. Цо гIо деш Даьла 
къахетаманца дикагIа хул са 
цIен нана. Ший болх дег чура 
безаш, могаш боацача наха-
ца Iимерза волаш чIоагIа 
эздий оамалаш йолаш саг ва 
из. Цо гIо дераш дуккха а ба. 
Из санна бола лораш Дала 
эша ма болба вай мехка! 
АллахIа маьрша лелабол-
ба шоай унахой гIулакх хила 
деззача бесса леладеш къа-
хьега лораш! 

кулгаша толха янза йолча мот-
тигашка гIолла го боахаш мича-
ра йоагIа ца ховш гучаэккх пхьа-
гал. Шийна духьала нийсбен-
на кхерам биста гIерташ санна 
бIарахьежаш ха йоакх цо.... Цец-
ваьннача латт хьо а... Ах сахьат 
хьалха гонахьа доккхий кора-
ши, гIишлоши, асфальта никъи 
мара боацача Магасе вар хьо, 
хIета хIанз пхьагала уйлаш еша 
гIерташ латт...

ГIа да ер аьле хеталу. 
Пхьагилг-м шорттига ший ко-
гилгашца буц шершош къай-
лайол йоархIашта юкъе. Во дац 
са гIулакх-м аьле хеталу хьона... 
ДукхагIа чарга-м ер а дац. Вай 
мехка хьаухача оалхазарех до-
кументальни кино даьккхача ма 
дика хургдар-кх... Ха ез-кх, ахча 
а эш... Бакъда, тахан изеи, вожеи 
дац. Кер чу-м да дукха хьакхол-
ла мара ца эшаш.

Цу гIулакха мел эшар хилча 
вIалла хало а йоацаш цхьа док-
кха доаца кино доаккхалург-
дар Назранерча, Илдарха-гIалий 
тIарча Iамашка лелача хIамаех. 
Массехк тайпара бога пхьидарч, 
гизгаш, хIара шера ха яккха хьа-
уха хоза боабашкаш, цаплеш — 
хозленех хьалъйизза я из мот-
тиг теркал де эттача. Лоа санна 
кIай пеликан латташ а денош 
дар. Пруда гонахьара моттигаш 
дIалувцаро дуккхача, цига ха 
яккха хьаухаш хиннача оалхаза-
рий вахар кегадир. Вай мехкар-
ча сурташ доахача наха зе дезар 
уж хIамаш. Магасе хьалводаш 
хилча оахамаш тIа лелача аьр-

зешта бIарг тIаотт. Лаьттара шо-
ашта дахка, е кхыйола хIама 
лохаш хул уж. Цар вахарах даь-
ккхача дика хургдецарий кино. 
Вай теркал ца деш дита хIамаш 
да уж.

Дукха оалхазараш чулесташ 
моттиг ма йий вай дахар. Гона-
хьарча Iаламо Iа дикка зийча 
дукха дувц сагага. Таханара 
гуйран денош къайгий гIарах 
дизза да. Уж ца кхоачаш яц мот-
тиг, геттара тамашийна сурт 
хул бага доаллаш бIар долаш 
из гIатта йодаш. БIар Iодежача 
талх беррига атта боаца никъ 
а... Бешамаш, лаьтташ дув-
цаш дагIаш цкъа цхьане аьлар, 
вай мехкарча наха дIадегIачул 
дукхагIа бIараш дIадегIад къай-
гаша аьнна. Цхьабараш белакъ-
ежар, вожаш цецбаьнна уйлан-
га бахар. Лечкъадеш къайгаша 
дIадехкача бIарех дика беркат 
доал ала мегаргдолаш да. Къай-
га дицлу ше мичахьа дIадилад, 
хIета бIар хьатIадаьле га халий 

дIаотт.
Аз дуккхаза зийнад из хIама. 

Къайго гIанаш тIа кIала лоч-
къаду бIар, къахьега безам бо-
ацараша когаш, зIок хьекхаш 
хьа а лехий дIакхоал. Ма дукха 
хозленаш, тамашийна хIамаш 
да вайна гонахьа, сурташ доа-
хаш, кино доаккхаш хьаIоаде 
вайна из деррига аьлча, масса-
не а цхьане санна оал, интерне-
те долаш дар из-м деррига аьле.

Интернете вайцигарча ва-
харах цхьаккха хIама дац! Да 
кхыча наха даь кхычахьара бал-
хаш. Хоза деций ший кулгаш-
ца, уйлашца хьакхеллар. Цхьак-
кха хIама кхоачаргдац-кх цунга. 
ХьунагIа го баккха арадаьлча 
ер-м сага эшацар яха уйла юста-
ра яьккхе бIарга мел дайнача 
дийнача хIаман сурт даккха. На-
къадаргда цу хIаман тIехьа къа-
хьегарашта. ДIа-хьа хьажа вайна 
гонахьа! Ма хоза Iалам деннад 
вайна Кхеллачо! Ма чIоагIа хам 
бе безаш да-кх из деррига а!

Берданаькъан Лорс

Пхьерча мэри болхлоша яха-
чох, Илдарха-ГIалий тIарча ба-
хархошта юкъе довнаш лат-
таш итт моттиг яр. Юкъе 
пхьенаш латта нах шоай-
ла къинтIера баьха кулге бига 
гIерташ оарцагIбаьнна лел 
пхьерча, довнаш дIадахара 
тIехьа вIашагIъеллача комис-
сен юкъера нах. ОрцагIбаьнна 
цар хьийга къа дайнадац. 

Даьла къахетаманца шин тай-
пан юкъе пхьенаш дуташ мот-
тигаш хилар.

Шаккъе оагIорахьара нах 
болча ухаш, уж дикан тIа боа-
лабе гIерташ болх дIакхихьар 
цу маьл хургболча гIулакха 
оарцагIбаьнна лелараша. Даьла 
духьа дов дита саг мелла лак-
хлу ше Кхеллачун хьалхашка 
дувцаш барте баьхкар шин тай-
пан нах. Мэри яхачох, дIахо кхы 

Шин тайпан юкъера дов дIадаьккхар 
вай республике

Султыгнаькъан Йоакъап

Магасерча ишколашка дешаш 
долча берашта наркомани 
яхача дохьажо доаржадеча зу-
ламах дийцар «Россе бераш 
— 2022» яхача ерригача Россе 
наркоманен духьала дIахьоча 
акце чубодаш ба из болх.

«Магасерча «Марем» яхача 
гимназе дешархошца кхетаче 
дIайихьар МВД болхлоша, ло-
раша. Дувца оттадаь керттера 
дош — кагирхошта наркомани 
яха зуламо шийна тIехьа мелла 
во дахь дIадовзийтар.

Берашка дийцар, наркомане-
ца бувзам болча саго ший цхьа-
не вахар санна, цIагIа мел волча 

сага вахар толхаделгах, дIахо 
йодача хана наха юкъе тешаме 
саг хинна дIаотта цу тайпарча 
сага аьттув хургбоацалгах.

Хьалхадаьккхар, из дохьаж 
доаржадеш вола саг хоавелча, 
вIалла хье ца луш Iалаьмате 
чехка Iаьдала болхлошка хоам 
бе безалга.

Иштта МВД болхлоша кагир-

хошта довзийтар из зулам до-
аржадерашта Iаьдало оттадаь 
таIазар.

Гулденнача берий дукха хат-
тараш дар Iаьдала болхлош-
ка. Деррига хаттараш доаш-
хаш ха яьккха, берашта цIена 
никъ хьийхар цар. Иштта 
дIакхухьача кхетачех боккха 
пайда боал вай мехка.

Наркомани яхача зуламах дийцар кагирхошта

а геттара чIоагIа кIоаргдалар 
кхерам болаш лаьтта довнаш 

да дIадаьхараш. Дала гIо долда 
вайна дикача хIаман тIехьа!

ГIалгIай 
дзюдоист 
ГIанажанаькъан 
Абдур-Рахман 
котваьлар ОАЭ 
кагийбарий 
чемпионате

Берданаькъан Лорс

ГIанажанаькъан Абдур-
Рахман ОАЭ кагийбарий 
чемпионате котваьлар. 
Цига дIайихьар дзюдох 
йола чемпионат лайчил-
ла бетта шоллагIа кIира 
долалуш. Вай мехкахо 
котваьлар цу турнире, 42 
кг дозал долаш.

ХIанз Абдур-Рахман 14 
шу даьнна ва, из ваь а вахаш 
а ва ОАЭ.

Спорт йоацаш а, Абдур-
Рахман КъурIан Iомадеш ва, 
иштта цо Iомабу кхыча къа-
мий мотт а. Цунна дагахьа 
хов Даьла Кинижка. Ший ялх 
шу даьлча денз Iомавалар 
из КъурIан деша.

ДIадахача шера тов 
бетта Абдур-Рахман дзю-
дох йолча Iарбий спортивни 
клуба чемпионате котваь-
лар. Цу хана из латаш вар 
38 кг дозал дарашца.

Абдур-Рахмана спор-
те дакъалоац ший ворхI 
шу даьлча денз. Геттара а 
терко тIайохийт цо дзюдо, 
джиу-джитсуна. Вай къо-
нача тIехьенна дукха спор-
тивни совгIаташ тийннад. 
Цига, Абу Даби, 2018-ча 
шера джиу-джитсух цо геза 
совгIат даьккхар «NOSOV 
CUP» Халкъашта юкъерча 
турнире дзюдох 32 кг дозал 
а долаш.

Берданаькъан Лорс

Массаза санна традицех йола 
яхьаш дIайихьар Орел оалача 
шахьаре уж йисте а яьлар сел-
хана. Из турнир хIанз 28 лагIа 
дIахьош яр. Кубок дIахьоча хана 
цу шахьаре эггара чIоагIагIа 
бола спортсменаш гуллуш хила-

Iаьлаханаькъан Адам

Яхьаш дIайихьар Туле, цига 
вIашагIкхийттар 15-18, 
19-20 шу даьнна мехкара 
атлеташ. Къонача атлеташ-
та юкъе дакъалоацаш хилар 
500 спортсмен, уж баьхка-
бар Россера а Белорусера а.

Пхьиленаькъан Аслам-
бек турнире ГIалгIайчен а 
Москва а викал волаш вар, 
цо ший новкъосташта юкъе 
дикагIа бола толам гойтар, 
двоеборье оалача яхьашка.

Ка тохаш Асламбека 
ший керта тIа гIолла 160 

ГIалгIайчен кхоъ пара-спортсмен 
армрестлингах йолча Россе Кубка 
котбалархой хилар

рах шеко а яц. Хьалхарча аргIах 
низах бизараш хул цига дакъа-
лоацаш. МоллагIа халонаш мара 
вахаро духьала ца товсарах бо-
харгбоацаш хилча заIапхой, из 
деций тIаккха турпалал?

Чемпионате дакъалаца бехка 
хилар итташ хиллала йолча россе 

региони викалаш. ДикагIабараш 
харжар классашка а дозалга а 
хьажжа. Царна юкъе бар гIалгIай 
пара-атлеташ. Кхозза цар лакха 
толамаш гойтар цига. Мержой 
Ислам (+90 кг), Тебой Мувса 
(85кг), Ярыжанаькъан ИбрахIим 
(+85 кг), чемпионата геза призе-
раш хилар.

Хьалхадоакх, укх шера март 
бетта Орел оалача шахьаре 
дIахьош хиннача кулгашца ла-
тархой россе яхьашка дакъало-
ацаш вар опорно-двигательни 
аппарата (ПОДА) атлет Тебой 
Мувса, из котваьлар. Укх наь-
къа санна цо кхоалагIа моттиг 
яьккхар.

кг йола штанга хьалъайир, 
цул тIехьагIа ка тохаш оа-
лача кепара, 195 кг дозал а 
айдир. Цу тайпара еррига 
а дIалаьрхIача 355 кг мухь 
айбир цо.

Карарча шера июль бетта 
дото призер хилар из «Путь к 
Олимпу» яхача езача атлети-
ках профессионалашта юкъе 
дIайихьача яхьашка.

Хьалхадоаккх, 2021 шера 
Саудовски Араве дIайихьача 
кагийбарий Чемпионате вай 
мехкахочо 102 кг дозал долаш 
шиъ цхьана дIалаьрхIача 340 
кг мухь хьалъайбир. Цо таро 
хилийтар цунна халкъашта 

юкъера яхьаш дIахьош лак-
хача лIагIа тIа отта.

Яхьашка Асламбек кийч-

луш хилар тренераша Галай 
Анзора, Сафонов Владимира 
кулгалдеш.

Тяжелоатлета Пхьиленаькъан Асламбека Россе 
Хьалхленна хьалхара моттиг яьккхар

Берданаькъан Лорс

Футзал из мини-футбола 
ло ба, духхьала помещене-
га хьажжа мара дIаяхьа йиш 
йоацаш йола. Цу спорта ис-
тори хьадолалу гаьннара, 
дIадахача бIаьшерен 30 ше-
рашкара Латински Америке-
ра.

Говзанчаша яздеча бесса, 
футзалаеи, мини-футболаеи 
юкъе башхало яц, шиъ мара. 
Футзал приемаш кIезига — 
дукха ший тайпара йолаш я, 
тактитечески оала оагIув лела-

еш, чIоагIа латар дац цу юкъе. 
Цул совгIа, миIингера аута 
оагIув лораяра белгало йоалаш 
я из. ХIаьта мини-футболе из 
массехк кхыча тайпара ду кув-
гашца, хIаьта футзале — кул-
гашца.

ГIалгIайче дIахьоча футзала 
Чемпионате дакъалоацаш 16 
команда я. Уж шин тоаба йи-
йкъа я. ХIанз яхьай кхоалагIа 
дола дакъа да дIахьош. Хьал-
ха дIайихьача шиннега дилла-
ча «А» тоабан юкъе хьалхле 
дIахьош назрановски «Завод» 
я, хIаьта «В» тоабана юкъе 
иштта Назрань — «Сбербанк» 

тоаба я.
Турнир дIаяхьара харжа 

моттиг я «Магас» спорта Дво-
рец. Бакъда, республика фут-
зальни хьалхленга хьажа йиш 
я Интернете гIолла.

Из вIашагIъеллараша къа-
хьегарах футзальни чемпио-
натага хьажа йиш я лаьрхIача 
ГIалгIай Республика мини-фут-
бола Федераце youtube-канале.

Иштта белгалду, матчаш ка-
нале гIолла дIаязъяь хургъя. 
Нагахьа санна тIехьа диссада-
ле, цунга хьажа таро хургья 
мичча а хана.

ГIалгIайче дIахьош я ГIалгIайчен 
футзалах йола Чемпионат


